
 

Tilmaamagy Haquuqdy Waalidky  

o Walbarashathy Gaarky eh 

 

Habraa'agy Walbarashathy 

Gaarky eh Ogeysiisky Ilaalinty 

 

Sebtembar 2025 

  



 

1 | Tilmaamgy Haquuqo Waalidiingty ee Walbarashythy Gaarky e | 2025 

HOG KU SAABSYNG WALBARASHATHY GAARKY EH ........................ 2 

Qofky Athy Iskoolky Kuly Hariiras Walbarashathy Gaarky eh .................................................................. 2 
Qofky Athy Laangty Walbarashathy ii Shaqaaligy Ohio Kuly Hariiras Walbarashathy Gaarky eh ........... 2 

HORDHA'AGY TILMAAMAGANG HAQUUQO WAALIDKY ..................... 4 

MA'ALUUMAAD GUUD ............................................................................. 5 

Oggolaanshy Dhiibow oo Waalidky Hog-ogaal Ing Eyi ............................................................................. 5 
Si Athy Ing Dhiibty Oggolaanshida Waalidnimithy ee Athy Hog-ogaalky Ing Ety, Wakaalithy 
Walbarashathy waa iny ye: ....................................................................................................................... 7 
unuga Ing Qalime Walbarashathy Gaarky eh? ......................................................................................... 8 
Qiimeyowky Walbarashathy ee Mathy-binaaw (IEE) ................................................................................ 9 
Ogeysiis Hormaris e o Qoraal e .............................................................................................................. 10 
Barnaamijky Walbarashathy Shakhsi-haaned (IEP) ............................................................................... 11 

DIIWAANITHY WALBARASHATHY ........................................................ 13 

Helowky/Isti'imaalowky Diiwaanydy ........................................................................................................ 13 

HALIYOWKY QILAAFAADKY ................................................................. 15 

Hannaangky Haliwky Qilaafaadky ........................................................................................................... 15 
Haliyowky Hiligy Hory eh ee Owaadky/Abashithy ................................................................................... 16 
Futhythaayow .......................................................................................................................................... 16 
Dhahdhahaadiyow................................................................................................................................... 19 
Gudbiyowky Abashy Goboleed ............................................................................................................... 21 
Gudbiyowky Abashy La Hariirty Hannaanky Shar'igy eh ........................................................................ 25 

HABRAA'YITHY I WAKHTIYAALKY HANNAANGKY QIIMEYOWKY .... 27 

Kyfilinaadow ............................................................................................................................................ 28 
Muthythy Haliyowky................................................................................................................................. 29 
Hannaangky Dhughungsidowky .............................................................................................................. 31 
Abashooyinky i Wakhtyathy Hannaanky Shar'igy eh ee Lyboobsii......................................................... 32 
Ra'afaang Ku Qaadidowky Go'aang ....................................................................................................... 32 
Aqoonsyghy Unugy Ingty Lyky Jery Hannaangky Qiimeyowky .............................................................. 34 
Qidmitho Abuukaatygy ............................................................................................................................ 34 

ANSHAH .................................................................................................. 36 

Habraa'yithy Edbiyowky Owlaady Naafydy eh ........................................................................................ 36 
Go'aamiyowky Kylug Lahaadowky Naafynymythy .................................................................................. 37 
Goob Walbarashy oo Kumeeldeer eh (Kumeeldeer eh Waany Meely Horaad Ku Duwung) ................. 38 

INGTY WAALIDIINGTY OWLAADY O NAAFYTHY  
E JEEYSIDANG ISKOOL GAAR LING LEYI YEEDO  
QARASHKINY BIYAAS DOWLYDY ........................................................ 42 

Hannaangky Go'aamiyowky Magdhowky ............................................................................................... 42 

OGEYSIYOWKY WAALIDKY EE BARNAAMIJYITHY  
DEEQTHY WALBARASHATHY EE LUNGKY TALAGALY  
ARDAYTHY NAAFYDY EH ...................................................................... 43 

Marki Ogeysiyowky Lysuubii ................................................................................................................... 43 
 



 

2 | Tilmaamgy Haquuqo Waalidiingty ee Walbarashythy Gaarky e | 2025 

Hog Ku Saabsyng Walbarashathy Gaarky eh 
Walbarashathy gaarky eh, o lungku talagaly ardayty da'adiyo jerty 3 ilaa 21 siny, waliba jiheeyeyi 

shuruudo Dowlydy fidiraalky iyo gobole. Shuruudo fidiraalky waliba ling kasey Shar'igy Walbarashathy 

Shakhsiyaadky Naafydy eh (IDEA). Shuruudo Gobolky waliba lingly jeede Heerirky Hawlgalky Ohio ee 
Walbarashathy Owlaady Naafydy eh (Heerirky Hawlgalky Ohio) 

Tilmaamigan waliba koo kaalmeyi kore ingty athy fahangty haquuqo athy leti i haquuqo owlaada sithy 
waafaqsing IDEA iyo Heerirky Hawlgalky Ohio. Waliba sidaas oo kaleed kysiyey ma'aluumaad i qayraad 
koo kaalmayow ingty athy fahangty adeegyo i taageerooyinky walbarashathy gaarky eh ee unuga. 

Wakaalithy walbarashathy deegaanka (tusaaly haang, degmithy iskoolka) ya sidaas oo kaleed kuu 

kaalmeyi korty fahamowky haquuqo athy lety marki ling fiirii shar'igang. Hadi athy su'aal ku qabty 
ma'aluumaadky kyqoring tilmaamigang, fadlang la hariir agaasimaagy walbarashathy gaarky eh ee 

wakaalithy walbarashathy. 

Qofky Athy Iskoolky Kuly Hariiras Walbarashathy Gaarky eh 

Qofky Athy Laangty Walbarashathy ii Shaqaaligy Ohio Kuly 

Hariiras Walbarashathy Gaarky eh 
(taleefangky) 614-466-2650 
(Wa'itaangky bilaashky eh) 877-644-6338 

(Fakisky) 614-728-1097 

25 S. Front Street 

Mail Stop 409  

Columbus, Ohio 43215 
Ma'aluumaadky hariirky e dheeraadky e 

Exceptionalchildren@education.ohio.gov  

Dadky isti'imaalow qalibky (teletypewriter, TTY), fadlang adeegy Ohio Relay Service ku weera (800) 750-0750.  

Fadlang ma'aluumaadky ha dareery kydar qiibtang wada-sheekaysigy leh: 

Wakaalithy walbarashathy:  
Agaasimaagy Walbarashathy Gaarky eh:  

Lambarky taleefangky: 

Ingwaangky iimeelky: 

https://education.ohio.gov/Topics/Special-Education/Office-of-Exceptional-Children-Contact-Information
mailto:Exceptionalchildren@education.ohio.gov

Hordha'agy Tilmaamagang Haquuqo Waalidky 
Shar'igy Walbarashathy Shakhsiyaadky Naafydyeh (IDEA) waliba difaa'ey haquuqo ardayty Naafydye i 

haquuqo waalidiingtiyo. Tilmaamigang waliba wal kiingku sheegey haquuqogaas. Iskoolky waliba 

qasab ka aha ingty usi kysii koobigy tilmaamigang halmar sinid kasty hadi unuga usy helow 
adeegyithy walbarashathy gaarky eh. Sidaas oo kaleed waliba qasab aha ingty athy heli koobigy: 

• Hadi athy odsity ingty unuga mar kaleed qiimeng lyky suubii maadaama athy ing maleeyas 
ingty unuga usy naafy eyi 

• Hadi wakaalithy walbarashathy ye fadaas ingty mar kaleed qiimeng lyky suubii unuga 
maadaama yo ing maleeyayang ingty unuga naafy eyi 

• Hadi athy hareeyti (gudbiithy) abashy/da'awy – qoraal e – o athy ing gudbiithy Hafiisky 

Owlaady Gaarky eh ee Waahthy Walbarashathy i Shaqaaligy ee Ohio, waany taas ety 
abashyda/da'awyda ingky horeeyti sinidkaas 

• Hadi athy hareeyti (gudbiithy) odsi – qoraal e – o athy ing gudbiithy Hafiisky Owlaady Gaarky 

eh ee Waahthy Walbarashathy i Shaqaaligy ee Ohio, odsigaas oo la hariiry dhugungsidowky 
hannaanky qiimeyowky walbarashithy unuga, waany taas ye ety marki ingky horeeyti 

sinidkaas o athy odsity arringtaas 

• Hadi unuga iskoolka lahangku saary sabab la hariirty edeb dory (dhagang humy) – o waany 

unuga yooby iskoolka lahaku burii ilaa 10 maalmood misy wal ku bathyng ingty lyky jery 
sinid dugsiyeedky markaas lyroogy 

• Markasty o athy odsity koobigy tilmaamigy 

Ma'aluumaad Guud 

Oggolaanshy Dhiibow oo Waalidky Hog-ogaal Ing Eyi 
Qof kasty ya gudbii kory unug si lingky suubii qiimengty walbarashathy gaarky eh. Markasty, athy, 

waalidky, ising welwel ku qabtang hormarky, walbarashathy misy qaabky usy ing fikirow unuga, waa 
ingty athy odsy qoraal e o lyky odsidow qiimengty walbarashathy gaarky eh ing 
gudbiithymaalingkyunuga , misy maamulaagy iskoolky, i kormeeragy misy maamulaagy 

walbarashathy gaarky eh. Marby hadi iskooly hely odsigy, iskoolky waliba haaysithe 30 maalmood o e 

ingty usy hakiingky jawaaby ingty qiimengty suubiyaayang iyo ingty kaleed. Waalidky waa ingty usy 
dhiiby oggolaanshy qoraal e si ling bilaaby hannaangky qiimengty. 

Marby hadi unugy ling ogoonsithy ingty usy ing qalymy walbarashathy gaarky eh i adeegyo la 

hariirang, Barnaamijky Walbarashathy Shakhsi-haaned (IEP) ya ling suubii doony yeedo lyky saleeyow 

ma'aluumaadky luku hely warbihingty koohthy qiimengty (ETR). IEP walibuwa dukumenti kyqoring 
bayaang qeehow ujeedooyingky i hadafyithy walbarashathy unuga ku shaqeeyi doony ingty lyky jery 

sinid-dugsiyeedky. Dukumentigy waliba qeehay taageerooyinky i adeegyithy unuga ing baahany'y si 
ling deery hadafyithy kyqoring IEP.  

unuga waliba ling suubii doone kooh IEP e, koohdaas o hubnooshey ku mid e: 

• Waalidky(waalidiingty)  

• Ingky yeraang hal maaling o barow walbarashathy guud (hadi unugy eyi, misy luku yaaby ingty usy 
eyi, ko ku haadirow goobty walbarashathy aadigy e) 

• Ingky yeraang hal maaling o unugy barow 

walbarashathy gaarky eh 

• Wakiilky wakaalithy walbarashathy 

• Qof o fasiry kory awaaqiibty walbarashy ee ku 
dhalythy korty natiijooyingky qiimengty  

• Yeedo go'aangky usku leying waalidky misy 

wakaalithy walbarashathy, shakhsiyaadky kaleed o 

ku warhaay misy si fayl ing kasow unugy, walibany 
ku mid e shaqaaligy adeegyo unugy helow sithy 
markaas kyhaboong 

• Markasty ye kyhaboongty, unugy o Naafydy e 

Dib-ing-eegowky IEP: Koohthy IEP waliba lingku baahanya 
ingty yo kulumang ingky weerang hal mar sinidki si yo dib-

ing-eegow ingky suubiyang IEP laking waliba kulymy 
koraany ing ingtaas ku bathyng si yo dib-ing-eegow ingky 

suubiyang IEP, qaasatang marky unugy wal hormar e ing 

suubiyahaany. Marky ling fiirii shar'igy Ohio, oggolaangshy 
dhiibowky waalidky ya ling baahanyi si ling bilaawy adeegyo 
walbarashathy gaarky eh, laking mal ing baahang 
oggolaanshy si ling fulii dib-ing-eegowky IEP waly markaas 

ku dangbooy. Si kastyby haato, waliba eed muhiim ing aha 

May lyky jeethy Waalidky Wakiilky ku e 

unug Naafy e? 

Waalidky wakiilky ku e unug naafy e waliba 

shakhsy luku yaaby ingty usy unug naafy e 

wakiil kuku nagithy arymo la hariirang ing 

qalymowky i helowky adeegyo 

walbarashathy gaarky eh. 

Wakaalithy walbarashathy o kyjerty meely 

athy kynooly ya ha magy-dhowaas waalid 

wakiil ku nagithow unug naafy e markasty o 

walaagung ha dareerang dhiyang: 

• Marky unugy waalidshey ling ogaayn 

langmi eyi 

• Marky wakaalithy walbarashathy, 

dedaal dheer kudib, ye ing hely korny 

meel usy roogy waalidky unugy 

• Marky unugy eyi unug id la'aang e o 

qofny ingly jerny 

• Marky unugy usy eyi unug koriismidis 

Dowlydy kafaaly qaadi 

ingty waalidiingty si firfir'oong ungku qiibqaathydang hannaangky IEP. Waalidiingty waliba lungku 
baahanya ingty yo haadir ku haadang kulung kasty o koohthy dib-ing-eegow kyky suubiyaas IEP.  

Ku qiibqaathydowky waalidky: Maadaama athy ety waalidky unug naafy e, waliba haquuq ing leta 
ingty lyky ogaaysii waany laka kiing bangdhiky fursyd e ingty athy ku qiibqaathyty kulung kasty o 

qobidaayang koohthy IEP. Wakaalithy walbarashathy waa ingty ye ogeysiis ku dhiibty kulungky hily hory 
si ling haqiijii ingty awoothy ingty haku haadirty i ingty kulungky ling qorsheey waqty i meel lisly ogoli. 

Oggolaanshy dhiibowky waalidky hog-ogaal ing eyi waliba lingly jeede ingty athy i/misy waalidky 
wakiilky ku e unugy Naafydye o wakaalithy walbarashathy ha magy-dhowti dhiibtang oggolaanshy, 
qoraal e, si o wakaalithy walbarashathy ing qaathy tilaaby. Oggolaanshy dhiibowka athy hog-ogaalky 
ing ety waliba sidaas oo kaleed lingly jeede ingty wakaalithy walbarashathy kysiithy ma'aluumaad 

kysaabsing tilaabooyinka laha jeedii ingty lyqaathy. Wakaalithy walbarashathy waliba qasab ka aha 

ingty ye hely oggolaanshy dhiibowka oo qoraal e: 

• Kuhor ingty wakaalithy walbarashathy ye qiimeng ingky suubiny unug marky ing horeeyty si 

ling ogaathy ingty unuga ing baahanyi walbarashathy gaarky eh iyo adeegyo la hariirang. 

• Kuhor ingty wakaalithy walbarashathy ing bilaawny ingty unuga siyang adeegyithy 
walbarashathy gaarky eh e kyqoring barnaamijky walbarashathy ee shakhsi-haaned, o sidaas 

haatow ling kasow IEP 

• Kuhor ingty wakaalithy walbarashathy ye dib-ing-qiimeyow ingky suubiny unuga si ling 

ogaathy ingty baahiya unuga isbedeleng 

• Kuhor ingty wakaalithy walbarashathy ye unuga ingky suubiny qiimeng shakhsi-haaned o 

dheeraad e. Tusaaly ku mid e qiimeyngty dheeraadky e walibuwa Qiimengty Habdhagingky 

• Kuhor ingty wakaalithy walbarashathy ye ing bedelny goobty walbarashathy unuga.  Tang 
mi'inaashe keliya me e bedelowky goobty dhismigy walbarashathy. Laking waliba lingly 

jeede bedelowky barnaamijky walbarashathy ee unuga 

• Kuhor ingty wakaalithy walbarashathy ye ma'aluumaad athy koo saabsing ing siiny qof ing 

haayny dadky kyqoring liisky shar'igy fidiraalky misy gobylky 

Oggolaangshy dhiibowky waalidky ya ling baahanyi ingty lyhely marky lysuubiyow dib-ing-
qiimeyow hataa hathy koohthy IEP go'aangsydang ingty ma'aluumaadky ardaygy e la haay ingty 
kyfilinyi, o waany lyniing baahanaayny tijaabing/imtihaang dheeraad ingty luku qaathy. Arringtung 

ya marmarky qaarsho ling kase "dib-ing-eegowky diiwaangky". 

Si Athy Ing Dhiibty Oggolaanshida Waalidnimithy ee Athy 

Hog-ogaalky Ing Ety, Wakaalithy Walbarashathy waa iny ye: 
• Haqiijythy ingty ye isti'imaaly luuqithy athy kyhathylaas, misy qaab kaleed o lykiingly 

hariirow o waany athy fahamaas, si lykiing sii dhamaang ma'aluumaadky athy ing baahangty 
si athy go'aang ing deerty 

• Haqiijythy ingty athy fahangti waany ogoly qoraal haang ingty wakaalithy walbarashathy ye 

qaathythy doongty tylaaby, waany foomky oggolaashy dhiibowkyny si fayly ing sharahow 

tylaabydaas, i sidaas oo kaleed diiwaanythy unuga o lyly wadaagy doony dadky kaleed i 

dadky lyly wadaagy doony 

• Haqiijythy ingty athy fahangsingty ingty athy oggolaashida dhiibahaayty si ikhtiyaarka e, i 
ingty athy bedeli korty go'aangka amingty athy fathy 

• Haqiijythy ingty athy fahangsingty hathy athy ku nagyty oggolaashyda, wakaalithy 
walbarashathy ingty qasab ingky haayny ingty ye baabi'iithy walaagi ye horey hang suubythy 

waqtigy ing dhaheey marky athy oggolaashyda dhiibasi i marky athy ku nagydaasi 

 
KU NAGYDOWKY OGGOLAASHYTHY 
Ku nagydowky oggolaashythy waliba lingly jeede ingty athy nagsity oggolaashyda Waliba ku nagythy 

korte oggolaashyda markasty hathy athy go'aangsyty ingty athy ing fadaany ingty ona kysii jery 

adeegyithy walbarashathy gaarky eh sithy lyky sharahi IEP-gy unuga. Oggolaashy ku nagydowky waa 

ingty ling suubii qoraal haang. 

Markaas kudib, wakaalithy walbarashathy waa ingty ye: 

• Surungjiithy ingty ye unuga siithy adeegyo walbarashythy gaarky eh sithy kyqoring IEP, 

laking kuhor ingty ye ing surungjiiny biyowky adeegyo, wakaalithy walbarashathy waa ingty 

ye ogeysiis qoraal e kysiithy kaas o lykii wargiliyow ingty biyowky adeegyo lysurunjiyahaay. 
Ogeysiisky wakaalithy walbarashathy kysiyaas waliba ling kasey ogeysiisky hormarisky e o 

qoraalky e. Ogeysiisky hormarisky e o qoraalky e waa ingty usy buuy'y shuruudo lyky qori 
qiibty Ogeysiisky Hormarisky e o Qoraalky e, luku helow bogy 8 ee tilmaamagang. 

Mar hathy wakaalithy walbarashathy ye kysiithy ogeysiiskang hormarisky e o qoraalky e, yeedo lykiing 
sheegow ingty wakaalithy walbarashathy unuga ing siy'y doongny adeegyo walbarashythy gaarky, mar 

hathy biyowky adeegyo lysurungjii, wakaalithy walbarashathy mingsii aqoonsing unuga ingty usy eyi 
unug ing qalymow walbarashathy gaarky eh, taas bedelshe waliba unuga ing aqoongsithy doongte 
arday qaathydow walbarashathy aadigy e. 

unuga Ing Qalime Walbarashathy Gaarky eh? 
Si ling aqoongsithy arday naafy e sithy hoos kooyas Shar'igy Walbarashathy Shakhsiyaadky Naafida 
(IDEA) i Shar'igy Maamulky Ohio, unuga ingty usy lahaathy to ku mid e naafooyingkang hoos kyqoring. 
Ingty naafinymithy ye saameng wiing kylety hormarky walbarashathy unuga i ingty unuga qasab ety 

ingty usy hely walbarashathy gaarky e i/misy adeegyo la 
hariirang sabab la hariirty naafinymydis misy naafinymydiye.  

• Naafynimithy agligy/garaadky 

• Naafynimithy wal dheegowky 

• Naafynimithy hadalky misy luugythy 

• Naafynimithy wal arygowky 

• Naafynimithy shu'uurty/dareengky 

• Naafynimithy lafa/murgo 

• Naafynimithy Ootisimky 

• Dhaawa'y masqangty deery o eed ing doryng 

• Naafynimy kaleed oo dhinigy aafimaadky e 

• Naafynimithy walbarashythy ee gaarky e 

• Dhagoolnimy 

• Indhoolnimy-dhagoolnimy 

• Naafynimooying badang 

• Ku daayowky koriismythy 

KU ODSOY WAKAALITHY WALBARASHATHY 

INGTY YE QIIMENG KYSUUBITHY UNUGA 
Hathy athy ing maleeyas ingty unuga qaby naafynymy 
saameyahaayty walbarashydis misy walbarashydiye, waliba 

odsythy korty ingty wakaalithy walbarashythy ye qiimeng 
kysuubithy unuga si ling go'aamii hathy unuga ing qalymow walbarashythy gaarky e (ling agoongsidow 

unug naafy e sithy hoos kooyas IDEA). Wakaalithy walbarashathy waa ingty ye odsiga hakuku jawaabty 30 

maalmood gudaasho yoogo koo qaadow oggolaashyga misy yoogo kysiyow ogeysiis hormaris e o qoraal e 

kaas o sharahaad ku biyow sababty wakaalithy walbarashathy iniingku shakiisynaayny ingty unuga naafy 
eyi. Wakaalithy walbarashathy waliba markasty kywarsithy korte oggolaanshyga si ling qiimey'y unuga 

hathy luku shakii ingty usy naafy eyi. Si kasty haato, ku reed marky wakaalithy walbarashathy ye hely 

oggolaanshy dhiibowka o qoraal e, waa ingty ye qiimeyowky koowaad kydhamaystirty 60 maalmood 
gudaasho. 

HATHY UNUGA HAKU BAHA ISKOOL O WAANY ING WAREEGY ISKOOL KALEED  
Hathy unuga haku baha wakaalid walbarashy o waany usy ing wareegy wakaalid walbarashy o kaleed 
taas o kytaal Ohio, wakaalithy walbarashythy o usub o unuga seedi waliba haaysyte 30 maalmood 
lahaku bilaawy taariqthy lyhely qiimengty wakaalithy walbarashythy ee unuga haku bahi, si ye: 

• Ing oggolaaty qiimeyowky luku hely wakaalithy walbarashythy ee unugy haku bahi; misy 

• Ingty ye hely oggolaashy si ye ing suubythy dib-ing-qiimeyow 

Did-ing-qiimeyow kasty o ye suubiyaas wakaalithy walbarashythy e usub waa ingty lyky suubii 60 
maalmood gudaasho ku reed marky athy dhiibty oggolaashythy.  

Luugithy Qofky Asalshey e misy Qaab 

Kaleed oo Lykyly Hariirow 

Dhamaang kulumo athy ku qiibgalaas, 

qiimeyowky unuga, i dhamaang walaagy 

ogeysiis e o athy helaas waa ingty yo 

kyqorinaadang misy lyky sheegy luugyda 

asalky e misy qaab kaleed oo lyky hariirow o 

athy isti'imaalas. 

Dhamaang imtihaane i wala kaleed o ling 

isti'imaalow ingty lyky qiimey'y unuga waa 

ingty ye kyqorinaadang luugythy asalky e o 

unuga — misy qaab kaleed o lyky hariirow o 

kysiyow ma'aluumaadky sahthy e ee 

degmythy, ma'aluumaadkas oo kysaabsing 

wala unuga kasow i wala usy suubii kory 

ta'aliing haang, koriismy haang i dhagang 

haangby, marky luku reeby hathy ye usku 

ethy ingty ma'aquul ing haayny ingty ye saas 

weely korty. 

https://sites.ed.gov/idea/regs/b/a/300.8
https://sites.ed.gov/idea/regs/b/a/300.8
https://education.ohio.gov/getattachment/Topics/Special-Education/Federal-and-State-Requirements/Operational-Standards-and-Guidance/Operating-Standards-Booklet-June-2024.pdf.aspx?lang=en-US

HATHY UNUGY EYI UNUG KORIISMYDIS DOWLYDY KAFAALY QAADI 
Hathy unuga eyi unug koriismydis Dowlydy kafaaly qaadi o waany ingly noolayny waalidshey misy waalidshe, 
wakaalithy walbarashythy ming baahang ingty ye oggolaashy ku hely waalidky si ye ing suubythy 
qiimeyowky koowad si ling go'aamii hathy unugy naafy e, marky jerang haalydoogung ha dareerang: 

• Hathy, yeedo dedaal badang lysuubii si ling hely oggolaashythy waalidky, wakaalithy 

walbarashythy ye waayty meely usy kyroogy waalidky unugy 

• Hathy haquuqthy waalidnimythy yooby luku qaadi; misy 

• Hathy haquuqthy waalidnimythy ye mahkamid kywareejythy qof kaleed o oggolaashy ku 

dhiiby kory qiimeyowky koowad e unugy 

Qiimeyowky Walbarashathy ee Mathy-binaaw (IEE) 
Qiimeyowky walbarashathy ee madi-binaaw (IEE) waliba sidaas haatow ling kasey qiimeng qof kaleed 

suubiyow Wakaalithy walbarashythy ye dhiibas qarashaadky kybahow qiimengtang madi-binaaw 
keliya hathy wakaalithy suubithy qiimengtang unuga kysaabsing waany adiiny diithy go'aangky 

wakaalithy walbarashythy haku saarty. Ujeethythy luku leyi qiimengty madi-binaaw walibuwa ingty ly 

ogaathy hathy unuga ing baahanyi walbarashythy gaarky e misy hathy wili ing sii baahanyi 
walbarashythy gaarky e. Qofky suubiyow qiimeyowky unuga ee qiimengty madi-binaaw mynagythy 
kory qof kyshaqeeyow wakaalithy walbarashythy o unuga dhikydhow. Athy, ka waalid haang, waliba 

leta haquuq, markasty, ingty athy qorsheeysyty waany dhiibty qarashaadky kybahow qiimengty madi-

binaaw hathy athy fadaas ingty unuga lyky suubii qiimengty madi-binaaw. Marby hathy athy diithy 

qiimeyowky yo suubiyeng wakaalithy walbarashythy o athy odsyty qiimengty madi-binaaw ingty 
lysuubii, wakaalithy walbarashythy waliba qasab ka aha ingty ye qaathy to ku mid e tilaabooyinkang 

yeedo maany ling daahiyaany: 

• Wakaalithy walbarashythy waliba qasab ka aha ingty ye kiing sheegthy meely athy ku hely 
korty qiimeyowky madi-binaaw e unuga i ingty kii wargiliyang shuruudo ling baahanyi ingty 

athy ha buuyty si wakaalithy walbarashythy ye ing dhiibty qarashaadky kybahow 
qiimeyowkang madi-binaaw. Marby hathy wakaalithy walbarashythy ogolaaty o waany athy 
hely qiimeyowky madi-binaaw, wakaalithy walbarashythy waa ingty ye dhiibty qarashaadky 

kybahihi qiimeyowky 

• Wakaalithy walbarashythy waa ingty ye odsi ing gudbiithy Hafiisky Waahthy Walbarashathy i 
Shaqaaligy ee Ohio ee Owlaady Gaarky e si ling marsii dhugungsidowky hannaanka 

qiimeyowky (ku fiiri bogy 20) waa hathy ye diidingty odsyga e ingty lysuubii qiimeyowky 
madi-binaaw. Tang waliba sabab ing aha ingty wakaalithy walbarashythy aamingsingty ingty 

qiimeyowky ye kysuubithy unuga usy haay qiimeyow sah e 

SHURUUDO QIIMEYOWYKY MADI-BINAAW 
Isly shuruudo lungky talygaly qiimeyowky ye suubiyaas wakaalithy walbarashythy ya sidaas oo kaleed 
lungku baahanyi qiimeyowky madi-binaaw e athy fadaas ingty lysuubii, o waany wakaalithy 
walbarashythy dhiibas qarashaadky kybahow. Shuruudogung waliba ku mid ah meely usy unuga ingky 
bahow qiimeyowkang i khibrythy usy leyi qofka imtihaangky ku qaadow/qiimeyow unuga. Wakaalithy 

walbarashythy waa ingty ye dhiibty qarashaadky buuhy ee qiimeyowky madi-binaaw o ling qobythy si 

waafaqsing shuruudo wakaalithy walbarashythy. 

Hathy athy odsyty ingty qiimeyowky madi-binaaw lyky suubii unuga, wakaalithy walbarashythy waliba 
kywarsithy kortey sababty athy ing diithy qiimeyowky ye wakaalithy walbarashythy kysiibithy unuga 
(ma'anaha, sababty athy ing fadaas ingty qiimeyowky madi-binaaw ling suubii), laking qasab mykii e 

ingty athy sharahaad ku biithy marky luku reeby hathy athy fadaas ingty shahaad ku biithy. Keliya 
waliba haq ing leta ingty lykiing suubii hal qiimeyow madi-binaaw e kaas o qarashjey dhiibas 
wakaalithy walbarashythy, markasty o wakaalithy walbarashythy qiimeyng kysuubithy unuga o adiiny 
diid natiijooyingky qiimeyowky ye suubithy wakaalithy walbarashythy. 

Marky unuga lyky suubii qiimeyowky madi-binaaw e waafaqsyng shuruudo wakaalithy walbarashythy, 

yeedo lyniing fiiriyaany langky dhiibahaay qarashaadky qiimeyowky, wakaalithy walbarashythy waa 
ingty ye tihgyliithy natiijooyingky qiimeyowkaas waany ingty ye go'aamythy qofky unuga siyow 
walbarashythy dadwiinagy e bilaashky e (FAPE). 

Ogeysiis Hormaris e o Qoraal e 

GUUDMAR 
Wakaalithy walbarashythy waa ingty ye kysiithy ogeysiis hormaris e o qoraal e (o ling kasow ogeysiisky 

hormarisky e o qoraalky e) muthy ma'aquul e gudaashe kuhor ingty ye hang jeethyny misy ingty 
diidny ingty ye qaathy tilaabooyingky qaar. Tilaabooyinkang waliba ku mid ah ingty wakaalithy 
walbarashythy bilaawty misy bedely aqoongsigy, qiimeyowky misy goobty walbarashythy e unuga 

misy syowky unuga ee walbarashythy dadwiinagy ee bilaashky e. Ogeysiisky hormarisky e o qoraalky e 
walibuwa foomk qasab e o la hariiry walbarahythyd gaarky e. 

WALA KYQORING OGEYSIISKY HORMARISKY E O QORAALKY E 
Ogeysiisky hormarisky e o qoraalky e waa ingty usy kysii faahfaahing dhamaystiring o kiing 

ogolaadasy ingty athy kyqiibqaathyty go'aamythy adeegyo walbarashythy ee unuga wiliby qaab o 

athy hog-ogaal ing ety. Ogeysiisky hormarisky e o qoraalky e waa ingty ku koobynaathy: 

• Sharahaad kysaabsing tilaabythy ha jeedithy misy diithy wakaalithy walbarashythy 

• Sharahaad kysaabsing sababty wakaalithy walbarashythy hang jeediyaas misy ing diidas 

ingty ye qaathy tilaaby 

• Sharahaad kysaabsing habraa'igy qiimeyowky, qiimengty, diiwaangky misy warbihingty 
iskoolky isti'imaaly si usy ing deery go'aangky 

• Bayaang/hathyl kiing sheegow ingty athy lety haquuqooying usy ilaaliyow shar'igy IDEA, o 

hathy ogeysiisky usy ing haayny gudbingty koowad e unuga lingky gudbiyow qiimeyowky, 
qaabky athy kyhely korty sharahaathy shar'iyaalky iaaliyaayang haquuqoga 

• Meelo athy la hariiry korty si athy ungku hely kaalmy si athy ing fahangty shuruudo IDEA 

• Sharahaad kysaabsing fursydo kaleed o koohthy IDEA tihgiling kysiibiyeng i sabibo ling diithy 

fursydoogas 

• Sharahaad kysaabsing qothybiyaalky kaleed o la hariirang soo-jeedingty ama diidowky 
wakaalithy walbarashythy 

OGEYSIISKY HORMARISKY E O QORAALKY E O KYQORING LUUGYD LYFAHAMOW 
Ogeysiisky hormarisky e o qoraalky e waa ingty usy haathy ko kyqoring luugyd yo fahamy korang 
dadky guud/dadwiinagy waa sidaas oo kaleed ingty lyky qory luugyda asalky e misy qaab kaleed o 
lyky hariiry kory marky luku reeby hathy isku ethy ingty ma'aquul ing haayny ingty saas lyweel. 

Hathy luugyda asalky e misy qaabky kaleed o lyky hariiry kory ing haayn luugid qoraal e, markaas 
wakaalithy walbarashythy waliba ing baahangta ingty ye qaathy tilaabooying ye hathyl haang ingky 
turjumaas ogeysiisky hormarisky e o qoraalky e, yeedo lyky turjymow luugyda asalky e misy qaab 

kaleed o lykiingly hariiry kory. Wakaalithy walbarashythy waliba ing baahathy doongte ingty haqiijythy 
ingty muujii korty, qoraal haang, ingty ogeysiisky hormarisky e o qoraalky ling turjumy si fayl iyingty 
athy fahangty wala kyqoring ogeysiiskaas. 

Barnaamijky Walbarashathy Shakhsi-haaned (IEP) 
Barnaamijky Walbarashathy Shakhsi-haaned (IEP) walibuwa dukumengti o kykoobing bayaany qeehow 
hathyfyo i ujeedooyingky unuga ku shaqeey'y doony ingty lyky jery sinid dugsiyeedky. Dukumentigy 

waliba qeehay taageerooyinky i adeegyithy unuga ing baahany'y si ling deery hadafyithy kyqoring IEP. 

Hubno koohthy IEP waliba ku mid aha: 

• Waalidky(waalidiingty) 

• Ingky yeraang hal maaling o barow walbarashathy guud (hathy unugy eyi, misy luku yaaby 

ingty usy ku haadirow goobty walbarashathy aadigy e)  

• Ingky yeraang hal maaling o unugy barow walbarashathy gaarky eh 

• Wakiilky wakaalithy walbarashathy 

• Qof o fasiry kory awaaqiibty walbarashy ee ku dhalythy korty natiijooyingky qiimengty 

• Yeedo go'aangky usku leying waalidky misy wakaalithy walbarashathy, shakhsiyaadky 
kaleed o ku warhaay misy si fayl ing kasow unugy, walibany ku mid e shaqaaligy adeegyo 
unugy helow sithy markaas kyhaboong 

• Markasty ye kyhaboongty, unugy o Naafydy e 

 

Dib-ing-eegowky IEP: Koohthy IEP waliba lingku baahanya ingty yo kulumang ingky yeraang hal mar 

sinidki si yo dib-ing-eegow ingky suubiyang IEP laking waliba kulymy koraany ing ingtaas ku bathyng si 
yo dib-ing-eegow ingky suubiyang IEP, qaasatang marky unugy wal hormar e ing suubiyahaany. Marky 
lyroogy Ohio, dib-ing-eegowky i muraaja'owky IEP ming baahang ingty lyhely ogolaashythy waalidky 

si ling fulii IEP. Ogolaashythy waalidky waliba bes e ling baahanya marky lysuubiyow IEP-gy koowad. 
Waliba door firfir'oong ku qaathydaase fikryd ku dhiibydowky hormariyowky IEP, walibany si adag 

lykiingky dhiirygiliyey ingty athy ku qiibqaathyty dib-ing-eegowky lyky suubiyow IEP. 

Ku qiibqaathydowky waalidky: Maadama athy ety waalidky unug naafy e, waliba haq ing leta ingty 

lyky ogeysii waany lyky sii fursyd athy kuku qiibqaathyty, kulung kasty o yo qobydaayang koohthy IEP. 
Wakaalithy walbarashathy waa ingty ye ogeysiis ku dhiibty kulungky hily hory si ling haqiijii ingty athy 

awoothy ingty haku haadirty i ingty kulungky ling qorsheey waqty i meel lisly ogoli. 



 

12 | Tilmaamgy Haquuqo Waalidiingty ee Walbarashythy Gaarky e | 2025 

Diiwaanithy Walbarashathy 

Helowky/Isti'imaalowky Diiwaanydy 
Shar'igy Qarsynaangty Hogty i Haquuqo Wabarashythy Reerky (FERPA) walibuwa shar'igy fithyraalky o 

kysiyow haquuqiyaal gaar e si athy ing baarty waany dib-ing-eegow ingky suubythy diiwaanythy 
walbarashythy unuga. Haquuqo ky hoos qoring FERPA waliba ing wareegayany ardayga/unuga marky 
usy deery 18 siny jer misy marky usy bilaaw ingty usy ku haadiry walbarashythy dugsygy sary ku 

dangbooyty (sithy kuleejky misy jaama'athy oo kaleed), hadby ti ha hormarty. 

MAY EYING DIIWAANYTHY WALBARASHYTHY? 
Ingty qaar ku mid ah ma'aluumaadky kysaabsing ardayky usy ilaaliyow shar'igy FERPA waliba 

kyhiringta ingty sheykaas buuyow ma'anaagy diiwaangky walbarashythy. FERPA waliba diiwaanythy 
walbarashythy ing qeehase/ky mi'inaayase ingty yo eying: 

1. Diiwaany o si toos e ingly hariirang hal arday o gaar e, o marmarky qaar ling kasow 
ma'aluumaadky qofky lyky agoongsithy kory o iskoole haayang 

2. Diiwaanythy yo haayang wakaalido walbarashythy misy harumo walbarashythy (tusaaly 
haang, degmythy iskoolka) misy yo haayang dad metelow wakaalidaas 

MA'ALUUMAADKY QOFKY LYKY AGOONGSITHY KORY WALIBA KU MID AH: 
• Magaagy unuga 

• Magaagy hubyng ku mid e reerka 

• Ingwaangky ithy unuga kynooly misy ingwaangky ithy reerka 

• Ma'aluumaadky qofky lyky agoongsithy kory, sithy lambarky sooshiyaal sekuuritiggy unuga, 

lambarky ardaygy misy diiwaanky bayomitriggy 

• Siyaabo kaleed o toosky ing haayny o lyky agoongsithy kory unuga, sithy taariqthy 

dhalyshythy, magaagy aathy dhaly unugy, jingsiy'ythy misy qowmiy'ythy 

• Ma'aluumaadky kaleed o, marky shaleedis eyi i marky wal kaleed lyky lifaaqy, lyky 

agoongsithy kory arday gaar e, ma'aluumaadkaas o ing ogolaadow qof ku mid e bulshythy 
iskoolky, kaas o agoong shaqsiyeed iniing qabny ardaygy, ingty usy agoongsithy ardaygy 

• ma'aluumaad usy odsythy qof o iskoolky aamingsiny'y ingty agoong fayly ing leyi agoongsigy unuga 

• Tusaalooyingky kaleed sithy kyqeehang shar'igy FERPA 

ILAALIYOWKY I QARSOONAANGTY DIIWAANYTHY 
Diiwaanythy walbarashythy waliba ling ilaalii kore siyaaby badang. Tusaalooyingky qaar waliba ku mid ah: 

• Haang galnya lyky qory 

• Haang damba'i 

• Haang kumbiyuutirky kyjerang 

• Fiidiyowyaal i duubitaanythy dhugungsidowky e 

• Filing, baniikoly, ama waraago sawirky 

Diiwaanythy ardaythy walibuwa haano qarsing, taas o mi'inaashe e ingty yo eying hounu gaar e. 
Wakaalithy walbarashythy waa ingty ye ilaalythy qarsynaangty diiwaanythy unuga marky ye 
aruuriyaasy hogty, marky ye keediyaas, marky ye shaa'iyaas misy marky burburiyaas/baabi'iyaas. 

DIB-ING-EEGOWKY DIIWAANYTHY UNUGA 
Wakaalithy walbarashythy waa ingty ye kiing ogolaaty ingty athy dib-ing-eegow kysuubithy 
diiwaanythy walbarashythy unuga yeedo lykiingku daahiyaany i kuhor kulung kasty o qobsydaayang 
koohthy IEP misy kuhor habraa'a kasty o qiimeyowky unuga e kaas o athy kylug lety. Wakaalithy 
walbarashythy waa ingty ye ing sugny wal ku badang 45 maalmood lahaku bilaawy taariiqthy athy 

odsyty ingty yo kiing ogolaadang ingty athy dib-ing-eegow kysuubithy diiwaanythy. 

Waliba hag ing leta ingty athy dib-ing-eegow kysuubithy keliya ma'aluumaadky kyjery diiwaangky 

kaas o kusaabsing unugy kiiga. Waliba hag ing leta ingty athy iskoolky ky odsyty ingty yo kysiyang 
sharahaad kysaabsing diiwaanythy unuga. Waliba hag ing leta ingty qof athy wakiil koo e ingty 

baarytaang kiingky suubii diiwaanythy (tusaaly haang withaayka misy awuukaaty). 

Wakaalithy walbarashythy waliba kysii korte koobiyaalky diiwaanythy unuga; si kastyby haato, 

wakaalithy walbarashythy waliba qasab ka aha ingty ye kysiithy koobiyaal, hathy kysiyow laangty 
koobiyaalkas ku dhalydaas ingty athy isti'imaaly haquuqda e ingty athy dib-ing-eegow kysuubithy 

diiwaanythy. Waliba markasty eta haquuq e ingty athy hely koobiyaalky diiwaanythy yeedo athy usku 
dhiibas qarashaadky koobiyeeyowky. 

WALKU BEDELOWKY DIIWAANYTHY WALBARASHYTHY 
Waliba hag ing leta ingty athy ku odsyty wakaalithy walbarashythy ingty yo bedelang ma'aluumaadky 

qalding misy maring habaabingty leh o kyqoring diiwaanythy walbarashythy unuga. Iskoolky unuga 

qasab myky e ingty usy bedely diiwaanythy walbarashythy si waafaqsing odsyga (athy warsyty dartiye 
mal ing bedelow), laking iskoolky waliba qasab ka aha ingty usy tihgilii odsyga. Hathy iskoolky 

go'aangsithy ingty ing bedelny diiwaanythy unuga e athy odsyty, iskoolky waa ingty usy kiing sheegy 

ingty athy hag ing lety dhugungsidow si lungku wathy hathyly arringty. 

Dhugungsidowky kudib, hathy iskoolky go'aangsithy ingty usy ing bedelny diiwaanythy 

walbarashythy, waliba hag ing leta ingty bayaang arringtaas ku hathylow athy ky darty diiwaangky. 
Bayaangkang waa ingty usy qiib ku sii haathy diiwaangky unuga.  

WADAAGOWKY DIIWAANYTHY UNUGA 
Ingty badang, wakaalithy walbarashythy waliba qasab ka ah ingty hely ogolaashyga o qoraal e hathy 

ye fadaas ingty qof athy ing haayny lywadaagty diiwaanythy walbarashythy ee lyky aqoongsithy kory 
unuga. Si kastyby haato, waliba jere maro bersho o ogolaashyga lyniing baahanaayn. Si athy ing 

ogaaty marky wakaalithy walbarashythy ye ingky qasbynaanyn ingty ye hely ogolaashyga qoraalky e si 
ing wadaagty diiwaanythy, ku fiiry tilmaamo guud e FERPA o lingky talygaly waalidiingty roogang 

Mareekangky. Websaaydky Waahthy Walbarashythy o e www.ed.gov.  

https://studentprivacy.ed.gov/sites/default/files/resource_document/file/An%20Eligible%20Student%20Guide%20to%20FERPA_0.pdf
http://www2.ed.gov/policy/gen/guid/fpco/ferpa/parents.html
http://www.ed.gov/

Haliyowky Qilaafaadky 

Hannaangky Haliwky Qilaafaadky 
Hathy athy welwel ku qabty walbarashythy unuga Naafydy e, tilaabythy ing horeeyty walibuwa ingty 

athy arringtaas kuly shaqeeyty wakaalithy walbarashythy. Bilaawky, la hariir maalingky ardayga misy 
agaasymaagy walbarashythy gaarky e. Qofkaas ing sheeg wala athy ky fykirahaayt. Hathy athy i 
wakaalithy walbarashythy ising isky raha waaytang wala athy welwelky ku qabty, waliba jeraany 

siyaaby ising ing wathy shaqeey'y kortang si ising ing haliidang dhibaatythy. 

Habraa'yidaas waliba leyina magy'yaal rasmi e o wakaalithy walbarashythy luku yaaby ingty ye 

isti'imaaly, laking buuggang tilmaamygy e ya waliba koo kaalmey'y doone ingty athy fahangty wala 

lingly jeethy magy'yaalkas i sithy athy i iskoolky ing kaalmey'y kortang unugy. Qiibogung ha dareerang 
waliba sharahaad ku biyaayana habraa'yidaas misy qaababkaas athy isti'imaaly korty si athy ingly 
shaqeeyty wakaalithy walbarashythy. 

DIB-ING-EEGOWKY MAAMULKY 
Hathy athy qilaafsingty go'aangky wakaalithy walbarashythy, go'aangkas o la hariiry walbarashythy 
unuga Naafydy e, waliba da'awy/abashy ing gudbii korte maamulky wakaalithy. Si arringtaas lungku 

jawaaby, maamulky guud ee wakaalithy walbarashythy (misy qof wakiil ku e) ya suubii doony dib-ing-

eegow maamuleed. Dib-ing-eegowkang waliba ku mid nagythy kore dhugungsidowky arringty. 

Dib-ing-eegowky i dhugungsidowky arringty, hathy to ku mid e lysuubii, waa ing lysuubii waqti waany 

lyky suubii meel kyhaboong dhamaang dadky arringty kylug le. Athy i wakaalithy walbarashythy 
lamaadingby waliba dad kaleed kymartyqaathy kortana ingty yo haku qiibgalang dib-ing-eegowky 

misy dhugungsidowky arringty. Tusaaly haang, waliba martyqaathy korte hubno kaleed o reerka misy 
withaayka, qof o agoong fayl ing le walbarashythy gaarky e, misy awuukaaty. Hathy unuga usy walky 

barydow barnaamij yo maamulaayang guddigy degmythy ee naafinymithy koriismythy misy 
wakaalithy walbarashythy dadwiinagy, wakaalithy walbarashythy waa ingty ye dib-ing-eegowky 

arringty kulytalaty guddigaas misy wakaalidaas kaleed. 

Marky dib-ing-eegowky lyky suubiyow arringty, waa ingty dedaal kasty lysuubii si hal lungku deery 

qilaafky ku jery walbarashythy unuga. Maamulaagy guud ee iskoolky (misy wakiilshey) ya 
dhugungsithy doony lamythy dhiny o isqilaafsing, walibany deery doone go'aang. Marky go'aang 

lydeery, maamulaagy guud o iskoolky waa ingty usy haky ogaaysii go'aangky, qoraal haang wiliby. Ky 
ogaaysiyowkang waa ingty lysuubii 20 maalmood gudaasho lahaku bilaawy marky ingky horeeyti o 
athy wakaalithy walbarashythy ing sheegthy wala athy welwelky ku qabty. 

HABRAA'YITHY DHEERAADKY E O ATHY ISKY DEY'Y KORTY 
Hathy athy marty/dhamaystirty habraa'agang o waany athy i wakaalithy walbarashythy ku helii 

waaytang haliyowky dhibaatythy, waliba jeraana habraa'yaal athy isky deyi korty. Yeedo waany qasab 
kiingky haayny ingty athy odsyty dib-ing-eegowky maamulky ee arringty kuhor ingty athy iniing 
gudubny habraa'yaalky kaleed oo haliyowky qilaafaadky, waliba lykii dhiirygiliyey ingty athy saas weely. 
Waliba jeraana fursydooying kaleed o athy isti'imaaly korty si athy ing haliithy dhibaatythy. Hafiisky 

Waahthy Walbarashathy i Shaqaaligy e Ohio e Owlaady Qaasky eh ya arringting ha fary galythy korty 

waany koo kaalmey'y korty ingty athy odsyty siyaaby dheeraad e o kuu kaalmeyow haliyowky wala athy 
ku welwel qabty. Wakaalydoogang ha dareerang ya saas oo kaleed ky kaalmey'y korang: 

• Koohthy Taageerythy e Gobylka (Gobylky#____) taleefangky (phone #____________). Ly-
taliyaagy reerky i waalidiingty o kyjery Koohthy Taageerythy Gobylky ya kiily shaqeey'y doony. 

• Ly-taliyaagy waalidiingty e deegaangky, hathy wakaalithy walbarashythy ye qabty lang saas 

oo kaleed e. 
o Ly-taliyaagy waalidiingty waliba ma'aluumaad i kaalmy siyey reero qabang unug 

naafy e i wakaalithy walbarashythy. Ly-taliyaagy waalidiingty walibuwa shaqaaly ku 
mid e shaqaaliyaalky wakaalithy walbarashythy, waany sidaas oo kaleed walibuwa 

waalid dhaly unug naafy e. 
o Si athy ma'aluumaad dheeraad e ing hely, la hariir____________________________. 

• Isbehaysigy Walbarashythy Owlaady Naafydy e o Ohio (OCECD) 

o OCECD walibuwa urur faa'ithy waydis ing haayn o gobylky dhong kybaahsing kaas o 
ing adeegow waalidiingty dhaleng owlaad, dareer-baryd, i dhalyng-yery naafy e o 

roogang Ohio, i ma'alymiingty i wakaalithy yo adeegy siyow. Barnaamijy'ythy OCECD 
waliba galang ku jeeysithaayana ingty waalidiingty nagydang haano hog-ogaal e o 
waany si fayl ing metelaw owlaadi marky lyroogy goobo walbarashythy. 

Si athy ing hely ma'aluumaad dheeraad e, OCECD kuly hariir (740) 382-5452 misy boogoy 

webseeydky OCECD o e www.ocecd.org. 

Haliyowky Hiligy Hory eh ee Owaadky/Abashithy 
Haliyowky hiligy hory e ee abyshythy walibuwa marky athy isky deeshy ingty walaagy qilaaf e siingky 

dhaheey athy i wakaalithy walbarashythy ingty ling halii si rasmi ing haayn, kuhor ingty athy ing 

bilaawny ingty athy isti'imaaly fursydo kaleed o haliyowky qilaafaadky e. Qof ku dareery Hafiisky 

Waahthy Walbarashathy i Shaqaaligy e Ohio e Owlaady Qaasky eh ya kiily shaqeey'y doony si usy kiingku 

kaalmey'y ku jawaabowky so'aalaga i wala athy ku welwelsingty o ku saabsing walbarashythy unuga. 

Waahthy Walbarashathy i Shaqaaligy e Ohio waliba dadky kydhiiry-geliyaase ingty yo isti'imaalang 

haliyowky hiligy hory e ee abyshythy kuhor ingty athy ing weydiiny habraa'yithy rasmigy e, tusaaly 
haang abashy qoraal e misy dhugungsidowky hannaanka qiimeyowky. Waliba la hariiry korte qof ku 

dareery Hafiisky Waahthy Walbarashathy i Shaqaaligy e Ohio e Owlaady Qaasky eh si usy kiingku 
kaalmey'y ku jawaabowky so'aalaga i wala athy ku welwelsingty o ku saabsing walbarashythy unuga. 

Si athy qof ungkuly hathyly haliyowky hiligy hory e ee abashythy, fadlang Waahthy kuly hariir: 

• Taleefang: (614) 466-2650, misy wi'itaangky bilaashky e (877) 644-6338 

• Iimeel: exceptionalchildren@education.ohio.gov 

Futhythaayow 
Hathy welwel ku qabty qiimeyowky i dib-ing-qiimeyowky unuga si usy ing hely walbarashythy gaarky 
e, misy athy welwel ku qabty barnaamijky Walbarashathy Shakhsi-haaned (IEP), wal ling kasow 
Futhydaayow ya luku yaaby ingty wal kiing tarang. 

Futhydaayow waliba lingly jeede marky athy ku odsyty Waahthy ingty ye kiing suubythy qof o 

futhydaay'y e kaas o ku qiibgalow kulungky qiimeyowky unuga misy kulungky koohthy IEP (athy saas 

http://www.ocecd.org/
mailto:exceptionalchildren@education.ohio.gov.

oo kaleed waliba hubyng ku eta koohdang). Wakaalithy walbarashythy waliba sidaas oo kaleed 
odsythy korte Waahthy ingty ye ing suubythy qof futhydeey'y e haku qiibgalow ko ku mid e 
kulumeedas la hariirang walbarashythy gaarky e e unuga. Athy i wakaalithy walbarashythy waa ingty 

lamaadingby kyheliidang ingty qofky futhydeeyigy e haku haadiry doony kulungky. 

UJEETHYTHY FUTHYDAAYOWKY 
Futhydaayowky waliba ly suubiyey ingty lyky jery kulungky koohthy, tusaaly haang, kulungky koohthy 
barnaamijky walbarashythy shaqsi-haaned, kulungky qorsheeyowky qiimeyowky, misy kulungky 

koohthy qiimeyowky. Qofky futhydaayigy e waa qof lammaadingby hariir siingly lahaayn waany 
hubyng ungku haayn koohthy, waany koohthy go'aang iniing deerany. Ingty qof futhydeey'y e roogy 

waliba galang ku jeeysidaase ingty koohthy nagyty to wal-soo-saar le o waany diirithy saarasy arrymo 
ardaygy. Dadky futhydaayowky ling hilsaary walibuwa dhahdhahaadiyaal e o hirfid le haanas oo ha 

tababareng Hafiisky Owlaady Qaasky e, waany lahaky tabybari habraa'yithy walbarashythy gaarky e. 

Waliba futhydaayowky odsythy korte amingty athy fadaas. Marky athy odsyty, athy i wakaalithy 

walbarashythy waa ingty lamaadingby kyheliidang ingty yo haku haadirang kulume. Hathy 
lamaadingby isky ratang, Hafiisky OwlaadyQaasky eh waliba kiing magy'aaway hal futhydeey'y. 

Futhydaayowkang wal qarash e mysiingkuku bahow athy iyo wakaalythy walbarashythy lamaadingby. 

QOFKAY FATHYDAAYIGY E: 

• Waliba haadey qof lammaadingby hariir siingly 
lahaayn o dhahdhahaad e (qofny myly safydow 

misy myly shaqeeyow athy i wakaalithy 
walbarashythy) 

• Walibuwa qofka kytabybarang 

dhahadhahaadiyowky (walibuwa qof hirfid ing le 

ingty usy dadky ku kaalmey'y haliyowky 

qilaafaadky) 

• Walibuwa qof lahaky tabybary o waany si fayl ing 

kasow shuruudo i shar'iyaalky walbarashythy 

qaasky e 

• walibuwa qof qiib ungku haayn IEP-gy unuga 
misy koohthy qiimeyowky 

• Walibuwa qofka ing deerany go'aang, laking ing 

tilmaamown koohthy ingty yo hal helang 

• Walibuwa qofka galang ku jeeysydow ingty 
wathyhadal lydhah dhyky athy i wakaalithy 

walbarashythy 

• Walibuwa qof hagow kulungky waany ilaaliyow ingty qof welby ihtiraamy habraa'agy 

• Walibuwa qof kydedaalow ingty koohthy diirithy saarang unuga i baahiyaalky unuga 

QOTHYBIYAALKY MUHIIMKY E O E INGTY LUKU HASUUSYNAATHY FUTHYDAAYOWKY: 

• Futhydaayowky walibuwa ikhtiyaar. 

o Athy i wakaalithy walbarashythy lamaadingby waa ingty isky ratang ingty qiib ku 
nagytang habraa'agy. Hathy athy i wakaalithy walbarashythy isky ratang ingty qof 

futhydaay'y e haku qiibgaly kulungky, taas mi'inaashe me e ingty athy kyqasbingty ingty 
athy wakaalithy walbarashythy ku oglaaty wal welby ingty kulungky dareery misy ingty 

athy ku ogolaaty sithy kulungky ling wedow. Waalidiingty waliba mar welby ling ogoliya 
ingty yo fikrydiyo dhiibydang. 

• Heliis kasty o lahaku deery kulungky futhydaayowky walibuwa ko shar'i e. Tang mi'inaashe 

walibuwa ingty athy i wakaalithy walbarashythy lamaadingby qasab siingky ety ingty ising 
ratang wala lahaky helii kudib marky go'aangky hasly wathy qaathytang. 
o Dukumenti kasty o athy i wakaalithy walbarashythy isly sahiihdang o ku saabsing 

walbarashythy unuga misy IEP waliba lymid eya dukumentiyaalky lahaky sahiihy 

kulumeethy kaleed e koohthy qiimeyowky misy IEP. 

Si athy ing hely ma'aluumaad dheeraad e o kysaabsing futhydaayowky, booqoy webseedky Waahthy 
Walbarashathy iyo Shaqaaligy e Ohio o e education.ohio.gov waany weydi futhydaayow.  

Si Athy Ing Odsyty Futhydaayowky 

La hariir agaasymaagy walbarashythy gaarky e wakaalithy walbarashythy si athy ing aragthy hathy 
degmythy ye diyaar ing ety ingty ye ku qiibqaathyty habaraa''agang, _________ kuly hariir 
___________. Marby hathy lamythy dhiny isku rahang ingty yo ku qiibqaathydang kulungky 

futhydaayowky, fadlang la hariir Hafiisky Waahthy Walbarashathy i Shaqaaligy e Ohio e  

Owlaady Qaasky e: 

• Kuly hariir taleefang: (877) 644-6338 

• Kuly hariir iimeel:  OECMediationFacilitation@education.ohio.gov 

http://education.ohio.gov/

Dhahdhahaadiyow 
Dhahdhahaathiyow walibuwa marky athy i wakaalithy walbarashythy ky 
heliidang ingty qof sedahaad o hirfidly e haku haadiry kulungky si 
langkaas galang ungku jeeysithy ingty ising ku heliidang walbarashythy 

unuga naadify e misy unuga lungku shakiisinyi ingty usy qaby naafynimy. 
Qof sedahaad mi'inaashe walibuwa ingty qofkang, o sidaas oo kaleed ling 

kasow dhahdhahaadii, usy langny dhinishey ing rahaany i ingty usy iniing 
shaqeeyany misy ing metelaany waalidky misy wakaalithy walbarashythy. 
Dhahdhahaadiyowky walibuwa hal siyaaby o athy misy wakaalithy 

walbarashythy doorithy kortang mar welby o dhating ku dhalythy qilaaf 

kysaabsing walbarashythy gaarky e o unuga. 

DHAHDHAHAADIYOWKY WALIBUWA BILAASH WALIBANY 

LYODSYTHY KORY MAR KASTY 
Dhahdhahaadiyowky waliba lyodsythy kory mar kasty. Marky dhahdhahaadiyowky lyodsythy, athy i 
wakaalithy walbarashythy waa ingty lamaadingby isky ratang ingty ku qiibqaathytang habraa'agy. 

Hathy lamaadingby isky ratang ingty ku qiibqaathytang, Hafiisky Owlaady Qaasky e waliba kiing 
magy'aawy doone dhahdhahaadii. Qofky dhahdhahaadiyaagy e mysiing sheegy kory sithy ising ing 

haly'yaasang arringty la hariirty walbarashythy gaarky e o unuga. Taas bedelshe, qofky 
dhahdhahaadiyaagy e waliba galang ku jeeysydey ingty lamaadingby ku wathy hathylang qilaafky la 

hariiry unuga iyo ingty ising arringtaas hal ing helang. 

Hathy athy go'aangsity inty athy gudbiithy abashy rasmi e misy ingty athy odsyty dhugungsidowky 
hannaanky qiimeyowky (fiiry bogy 17-28), Waahthy Walbarashathy i Shaqaaligy Ohio waliba 
kywarsithy doongte ingty athy marky koowad tihgiliithy dhahdhahaadiyow. Dhahdhahaadiyowky wal 

qarash e mysiingkuku bahow athy i wakaalythy walbarashythy lamaadingby. 

QOFKY DHAHDHAHAADIYAAGY E: 
• Waliba haadey qof lammaadingby hariir siingly lahaayn o dhahdhahaad e (qofny myly 

safydow misy myly shaqeeyow athy i wakaalithy walbarashythy) 

• Mal ing ogol ingty usy deery go'aang; taas bedelshe, qofky dhahdhahaadiyaagy e waliba 
siingku keelmeyey athy i wakaalithy walbarashythy ingty ising haliidang arringty la hariirty 
walbarashythy gaarky e o unuga. 

• Waliba lyshaqeeyay athy i wakaalithy walbarashythy si ising ing go'aamydang heliis 

dhahdhahaading e o qoraal e. 

• Walibuwa qof hagow kulungky dhahdhahaadiyowky waany ilaaliyow ingty qof welby 
ihtiraamy habraa'agy 

• Walibuwa qof ku shaqeeyow ingty qof welby diirithy saar ardaygy i baahiyaalky ardaygy 

• Walibuwa qofka galang ku jeeysydow ingty wathyhadal lydhah dhyky athy i wakaalithy 

walbarashythy 

Hathy 

dhahdhahaadiyowky 

lyky deery waay wal 

helis e, o waany athy 

gudbiidi abashythy 

gobylky, markaas 

Hafiisky Owlaady 

Qaasky e ya halii doony 

abashythy. Hathy 

dhahdhahaadiyowky 

lyky deery waay wal 

helis e, o waany athy 

gudbiidi abashythy 

hannaangky 

qiimeyowky, markaas 

waliba lysuubii doone 

dhugungsidowky 

hannaanky 

qiimeyowky.

Heliis Lydeery  

Waay

Heliisky qoraalky e 

walibuwa shar'i, waany 

athy i degmythy 

iskoolky lamaadingby 

sahiihasang. Shar'i 

yawu waliba lingly 

jeede ingty athy i 

iskoolky qasab siingky 

ety ingty ising ratang 

heliiskaas, waany 

waliba heliiskaas hoojii 

korte mahkamyd.

Heliis Ya  

Lydeery

Athy i degmythy 

iskoolky waa ingty lang 

kasty sheegdhythy 

walaagy usy ku 

welwelsiny'y. Qofky 

dhahdhahaadiyaagy e 

waliba isky deyey ingty 

hal ling hely qilaafky 

waany ingty arringty 

lyky dhamaay helis 

qoraal e. Sithy aadigy e, 

mal ogol ingty wal 

lahakuku hathyly 

kulungky 

dhahdhahaadiyowky ye 

lyly wadaagy meel ku 

basing kulungkaas misy 

ling isti'imaal da'awy 

mahakamydeed o 

mustaqbalky e, marky 

luku reeby hathy 

tanaazul lysuubii.

Kulungky 

Dhahdhahaadiyowk

y

Dhahdhahaadiyaagy 

walibuwa qof sedahaad 

oo dhahdhahaad e. 

Qofky 

dhahdhahaadiyaagy e 

waliba sithy ing dhagsy 

bathyng ing 

qorsheeyey kulung. 

Waahthy ya dhiibas 

qarashaadky 

dhahdhahaadiyaagy.

Hel Dhahdhahaadii 

waany Qorsheysoy 

Kulung

Athy misy degmythy 

iskoolky waliba hili kasty 

dhahadhahaading ku 

odsythy kortana 

Waahthy Walbarashythy i 

Shaqaaligy Ohio. Hathy 

athy gudbiithy abashy 

misy athy odsyty 

dhugungsidowky 

hannaanky qiimeyowky, 

Waahthy waliba marky 

koowad ha jeedii 

doongte ingty lysuubii 

dhahadhahaadiyow. Athy 

i degmythy lamaadingby 

waa ingty kyheliidang 

ingty isti'imaalang 

dhahdhahaadii.

Odsydowky

Dhahdhahaadiyo

w

QOTHYBIYAALKY MUHIIMKY E O E INGTY LAKU HASUUSYNAATHY DHAHDHAHAADIYOWKY 

• Dhahdhahaadiyowky walibuwa ikhtiyaar. 
o Athy i wakaalithy walbarashythy lamaadingby waa ingty isky ratang ingty qiib ku 

nagytang habraa'agy. Hathy athy i wakaalithy walbarashythy isky ratang ingty ku 
qiibqaathytang dhahdhahaadiyowky, taas mi'inaashe me e ingty athy kyqasbingty 
ingty athy wakaalithy walbarashythy ku oglaaty wal welby ingty kulungky dareery 
misy ingty athy ku ogolaaty sithy kulungky ling wedow. 

• Dhahdhahaadiyowky walibuwa qarsoothy. 
o Wal welby o lyky dhah sheegy kulungky dhahdhahaadiyowky waa ingty ly ilaalii 

qarsoothynimydiyo (sir haaty) waany mal isti'imaaly kary mar kaleed, marky luku 
reeby hathy taanzul lysuubii. 

• Walaagy heliis qoraal e o haku baha dhahdhahaadiyowky walibuwa shar'i. Tang mi'inaashe 

walibuwa ingty athy i wakaalithy walbarashythy lamaadingby qasab siingky ety ingty ising 

ratang wala lahaky helii kudib marky go'aangky hasly wathy qaathytang. 
o Dukumenti kasty o athy i wakaalithy walbarashythy isly sahiihdang o ku saabsing 

walbarashythy unuga misy IEP waliba lymid eya dukumentiyaalky lahaky sahiihy 

kulumeethy kaleed e koohthy qiimeyowky misy IEP. 

Gudbiyowky Abashy Goboleed 
Qaab kaleed o athy ing halii korty, hathy athy qabty welwel la hariiry walbarashythy gaarky e o unuga, 
walibuwa ingty athy abashy rasmi e o qoraal e athy ku gudbiithy wakaalithy walbarashythy, ingty athy 

abashydang ing gudbiithy Hafiisky Waahthy Walbarashathy iyo Shaqaaligy Ohio e Owlaady Qaasky e. 

WAL QARASH E MYKOOKY BAHOW INGTY ATHY GUDBIITHY ABASHYTHY 
GOBYLKY 
Wal qarash e mykooky bahow ingty athy gudbiithy abashythy gobylky Hannaangky abashythy gobylky 
ingty badang waliba dhibaatythy ing haliyaase si ku dhaqsy badang dhugungsidowky hannaanky 

qiimeyowky, waany is-horkooyow badang myleh (is-horfadhiisow badang ming baahang) marky ling 
barbardhyky dhugungsidowky hannaanky qiimeyowky. Si athy ing gudbiithy abashythy gobylky, waa 

ingty athy abashy qoraal e o sahiihing (noo'igy asalky e) ing gudbiiithy Hafiisky Owlaady Qaasky e, 
waany waliba qasab aha ingty koobigy abashythy si toos e ingkyky dirty wakaalithy walbarashythy. 

Abashythy waa ingty ye kyjerty qoraal/bayaang ku hathylow hadgudubky lyky suubii shuruudo 
walbarashythy gaarky e o gobylky misy fithyraalky (hadgudubky lyky suubii Shar'igy Walbarashythy 

Shaqsiyaadky Naafydye misy Heerirky Hawlgalky Ohio ee Walbarashythy Owlaady Naafydy e). 

Si Athy Ing Odsyty Dhahdhahaadiyow 

La hariir agaasymaagy walbarashythy gaarky e wakaalithy walbarashythy si athy ing aragthy hathy 
degmythy ye diyaar ing ety ingty ye ku qiibqaathyty habaraa''agang ________kuly hariir _______. 

Marby hathy lamythy dhiny isku rahang ingty yo ku qiibqaathydang kulungky dhahdhahaadiyowky, 
fadlang la hariir Hafiisky Waahthy Walbarashathy i Shaqaaligy Ohio e Owlaady Qaasky e: 

• Kuly hariir taleefang: (877) 644-6338 

• Kuly hariir iimeel:  OECMediationFacilitation@education.ohio.gov 

Abashythy qasab me e ingty ky qorynaathy magaagy misy hiigsidhowky shar'i gaar e, laking ming 
baahang ingty lyky dhah sheegy fi'il misy fi'il-dory o wakaalithy walbarashythy suubythy o athy 
aamingsingty ingty hadgudub ky eyi shuruudo walbarashythy gaarky e. Sidaas oo kaleed, waa ingty 

athy abashythy kyqorty haqiiqooyinky taagerow sababty athy ingky maleeyas ingty wakaalithy 
walbarashythy ingky hadgudubty shuruudo wakaalithy walbarashythy. 

DIB-ING-EEGOWKY ABASHYTHY GOBYLKY 
Hafiisky Owlaady Qaasky e ya dib-ing-eege o waany, hathy lamy huraang ety, baaritaang kysuubii 

doony abashythy sithy sahthy e ling buuy, isla markaasny go'aang ku deery doony hathy wakaalithy 
walbarashythy ka hadgudubty shuruudo walbarashythy gaarky e o la hariiry walbarashythy unuga. 

Sidaas oo kaleed, qof sedahaad – o ing haayny athy, misy wakaalithy walbarashythy misy urur ku 
bedeling wakaalithy walbarashythy – ya Waahthy ing gudbii kory abashythy gobylky hathy qofkaas 

aamingsinyi ingty wakaalithy walbarashythy ky hadgudubty shuruudo walbarashythy gaarky e o la 

hariirang ardaygy. 

Abashythy gobylky waliba ling gudbii kore Waahthy waqti kasty ingty lyky jery hal siny gudaashe 
lahaku bilaawy waqtygy usy dhii hadgudubky walbarashythy gaarky e o luku da'awoodahaay. Abashy 

kasty o lukuky da'awoodow hadgudub dhii wal ku badang hal siny lahaku bilaawy taariqthy lygudbii 
abashythy, mal baary doony/mal halii doony. 

SITHY LING GUDBIYOW ABASHYTHY RASMIGY E O GOBYLKY 
Hathy athy jeelathy lahaayty ingty athy gudbiithy abashythy rasmigy e o gobylky taas oo la hariirty 
walbarashythy gaarky e, waa ingty athy: 

• Buuyty foomky abashythy gobylky o luku helow webseeydky Haliyowky Qilaafaadkay DEW 

(DEW Dispute Resolution); misy 

• Qorty waraag abashy e, waany ingty athy ingdirtuu Waahthy adigo isti'imaalas boostythy misy 

iimeel; misy 

• Weerty shaqaaligy Hafiisky Waahthy Owlaady Qaasky e adigo ku weeras 1-877-644-6338, 
waany ku odsydaas foomky abashythy, kaas o athy buuy'y doongty waany hang nagy doongty 

Waahthy. 

MEELY LING DIROW ABASHYTHY 
Abashyda waa ingty isku mar ling dirywu lamaadiyoby Hafiisky Waahthy Walbarashythy i Shaqaaligy 

Ohio ee Owlaady Qaasky e i maamulaagy wakaalithy walbarashythy. 

Abashythy rasalky e ing dir: 
Hafiisky Waahthy Walbarashythy i Shaqaaligy Ohio ee Owlaady Gaarky e 
Attn: Kaaly'yaagy Maamulaagy Qiibty Haliyowky Qilaafaadky  

25 South Front Street, Mail Stop 409 
Columbus, Ohio 43215-4183 

Iimeel haang: oeccomplaints@education.ohio.gov  

HAKIYOW 
Hakiyow waliba lyky wede dib ing dhykowky arringty abashythy gobylky. Hathy athy i wakaalithy 
walbarashythy ising kylug weeldhytang dhugungsidowky hannaanky qiimeyowky, waany athy misy 

wakaalithy walbarashythy kooking usy gudbii abashythy gobylky o ku saabsing isly arringtaas, 

https://education.ohio.gov/Topics/Special-Education/Dispute-Resolution
https://education.ohio.gov/Topics/Special-Education/Dispute-Resolution
mailto:oeccomplaints@education.ohio.gov

Waahthy Walbarashythy i Shaqaaligy Ohio waliba hakii doongte abashythy gobylky. Si kaleed marky 
ling sheegy, Waahthy waliba sugy doongte ilaa arringty kaleed lahaku dhamaayow kuhor ingty ye hal 
iniing weydiiny abashythy gobylky. Hathy athy ku nagyty odsygy dhugungsidowky hannaanka 

qiimeyowky, Waahthy waliba abashythy gobylky ku saary doongte hakiyowky, walybany sii guthy galy 
doongte haliyowky abashyda. 

Hathy dhugungsidowky hannaangky qiimeyowky lysuubii o waany go'aang usy deery sarkaalky 

dhugungsidowky ee dhahdhahaadky e (IHO), markaasoy Waahthy waliba abashythy ku saary doongte 
hakiyowky si ling halii qiibo ku mid e abashythy haanas o go'aang lungku deerny wily. 

HABRAA'AGY ABASHYTHY GOBOLKY 
Marky Waahthy hely abashyda gobylky, hadiiby si fayl lahang gudbii, waliba lybilaawy doone ingty dib 
ing eeow lyky suubii, hathy lama huraang etyny, waliba lybaary doone hadgudubky(hadgudubyte) 

lysheegy ingty lyky suubii shuruudo walbarashythy gaarky e. Hafiisky Owlaady Qaasky e waa ingty usy 
arringty ka halii 60 maalmood gudaasho lahaku bilaawy taariqthy hafiisky hely abashythy.  

Yeedo qiib ku e habraa'agy abashythy, Hafiisky Owlaady Qaasky e waliba: 

• Dib ing eegy doone abashythy waany go'aamii doone ingty hafiisky ley'y awood usy kyhalii 

hadgudubyo lyky sheegy abashyda 

• Athy i wakaalithy walbarashythy lamaadingby qoraal siingky sheegy doone hadgudubyo 

hafiisky halii doony, o kyjerang walaagy baarytaang e (hathy lamy huraang nagyty) 

• Athy i wakaalithy walbarashythy lamaadingby ha siing bangdhyky doone habraa'yithy 

dhahadhahaadiyowky i futhydaayowky si ising ing haliisytang abashythy 

 Liisky Wala Athy Qasab Kii e Ingty Athy Kydarty Abashythy Gobylky 

• Bayaang/qoraal ku hathylow ingty wakaalithy walbarashythy ky hadgudubty shuruudo 
walbarashythy gaarky e o gobylky misy fithyraalky 

• Sharahaad kysaabsing dhibaatythy jerty, adigo kydaraas haqiiqooyingky athy 
kysaleeyahaayty abashyda 

• Ma'aluumaadky lahakooly hariirow i sahiihaga asalky e 

• Hathy athy ku da'awoodahaayt ingty hadgudubky walbarashythy gaarky e lyky beegsithy 
arday gaar e 

• Magaagy i ingwaangky meely usy kynooly ardaygy 

• Magaagy iskoolky ardaygy dhykydahaay 

• Hathy unugy misy qofky dhalingerythy e usy eyi lang id-laang e (sithy lyky sharahi Shar'igy 
Kaalmythy Dadky Id-laangty e ee McKinney-Vento (McKinney-Vento Homeless Assistance Act)) 

ma'aluumaadky lyhely kory o lukuly hariirow ardaygy i magaagy iskoolky ardaygy dhykydow 

• Sharahaad kysaabsing noo'igy dhibaatythy, yeedo lyky darow haqiiqooyingky la hariirang 

dhibaatythy 

• Halky lahang jeedii dhibaatythy, ingty yo ku warhaayang qolooyingky kylug le dhibaatythy 

• hiligy abashythy lygudbiyow 

• Abashythy waa ingty sahiih lahaaty. 

Hasuusynaaw ingty abashooyingky qarsoong ling ogolaathy doongny. 

• Athy i wakaalithy walbarashythy lamaadingby sing warsithy doone walaagy ma'aluumaad 
dheeraad e o kysaabsing hadgudubyo kyqoring abashyda 

• Dib-ing-eegow kysuubii doone dukumentiya i ma'aluumaadky dheeraadky e o athy i 

wakaalithy walbarashythy siideng, waliba suubii doone waraysi taleefangky e, waany waliba 
booqythy doone wakaalithy walbarashythy unuga, hadby sithy lama huraang nagyty 

• Wakaalithy walbarashythy fursyd ingsii doone ingty ye haku jawaabty abashyda, walibany ha 

jeedii doone hal 

• Qory doone warqad lysiingkyky wargiliyow athy i wakaalithy walbarashythy go'aangky 

kysaabsing ingty hadgudub lyky suubii shuruudo walbarashythy gaarky e i ing kaleed (kudib 
marky laha dhamaay dib-ing-eegowky i baarytaangky, hathy lamy huraang nagyty, wal 

ungky bathynaayny 60 maalmood lahaku bilaawy taariqthy hafiisky usy hely abashyda) 

KORDHIYOWKY MUDUNGTY 

Waahthy waliba qaathythy korte wal ku badang 60 maalmood si ye ing haliithy abashythy i si ye hang 
saarty waraaqthy go'aangky, hathy jerty kordhiyowky mudungty. Kordhiyowky mudungty 60-ky 
maalmood e si ling halii abashythy gobylky waliba lysuubii kory marky: 

• Athy i wakaalithy walbarashythy isky ratang ingty lykordhii mudungty si lamaading inisky 
deeshang ingty arringty kyhaliidang habraa'igy dhahdhahaadiyowky, futhydaayowky, misy 

qaab kaleed o haliyowky qilaafaadky e, misy marky 

• Jerang daruufooying gaar e (daruufogas o go'aamiyow Hafiisky Owlaady Qaasky e). 

SI QALDING ING GUDBIYOWKY ABASHYTHY 
Hathy Hafiisky Owlaady Qaasky e go'aamythy ingty athy si fayly ha niing gudbiiny abashythy gobylky 

maadaama athy ingky darny ma'aluumaad muhiim e o kysaabsing arrinty athy fadaasy ingty lyhalii, 

misy hathy Hafiisky Owlaady Qaasky e usy awood iniing lahaayny ingty usy baarytaang kysuubii 

abashythy, Hafiisky Owlaady Qaasky e waliba hakiing diry doone waraag sharahaas sababty hafiisky 
hool ungku qobydahaayn abashyda, sababty ku dambooyt go'aangkas, i, hathy ye quseeyty, 

ma'aluumaadky athy ing baahangty ingty athy haky darty abashythy usub si ling tihgilii ingty ye ety to 

si fayl la hang gudbii. 

MAR KALEED GUDBIYOWKY ABASHYTHY 
Hathy athy mar kaleed gudbiyahaayty abashythy athygo kydaraas ma'aluumaad usub, haqiijy ingty 
athy abashythy ing dirty Waahthy Walbarashythy i Shaqaaligy Ohio i wakaalithy walbarashythy hal 

siny gudaashe lakaku bilaawy amingty lysuubii hadgudubky walbarashythy gaarke e o luku 

da'awoodahaay. Hathy athy abashythy kydarty wal o Waahthy awood iniing lahaayny ingty ye haliithy, 
waliba kiing sheegy doongte meelo athy kaalmy ku hely korty si ling halii arringtaas, hadby sithy 
markaas kyhaboong. 

Gudbiyowky Abashy La Hariirty Hannaanky Shar'igy eh 
Hal siyaabod o athy i wakaalithy walbarashythy ing halii 

kortang abashooyingky qaar e kysaabsing walbarashythy 

gaarky e o unuga walibuwa ingty athy gudbiithy odsygy 
dhugungsidowky hannaagky qiimeyowky, odsygaas o athy si 
toos e ingky gudbiyaas wakaalithy walbarashythy, adigoo saas 
oo kaleed kooby ing diraas Waahthy Walbarashythy i 

Shaqaaligy Ohio. Marky saas weely, waliba gudbiidey abashythy 
hannaangky qiimeyowky (o saas oo kaleed ling kasow odsygy 

hannaangky qiimeyowky).  

Waliba jere dad kaleed o gudbii kory abashythy hannaangky 

qiimeyowky: 

• Arday, hathy usy jery ingky yeraang 18 siny 

• Wakaalithy walbarasythy 

Gudbiyowky 
Abashy 

• Abashy lygudbii sinyd gudaashey lahaku bilaawy hiligy hadgudubky 

• Waalidky waliba waraagthy abashythy o asalky e ing direy Waahthy 

Walbarashythy i Shaqaaligy Ohio, waraagthy koobygy waliba ing direy 

wakaalithy walbarashythy. 

• Abashythy waa ingty ye haaty to o sheegas hadgudubyo lyky suubii shuruudo 

walbarashythy gaarky e yeedo lyky qorow haqiiqooying taagerow arringtaas. 

Waahthy waliba helowky waraagthy ingsheegase qofky ha gudbii 

abashythy i wakaalithy walbarashythy. 

Waahthy waliba diraase waraag lyky diidow abashythy hathy abashythy 

lahang gudbii si qalding, misy hathy Waahthy ing lahaayn awood ye 

kyhaliithy abashythy. 

Waahthy waliba dib ing eegase dhamaang dukumentiyaalky, 

walibany odsydaase dukumentiyaal/ma'aluumaad dheeraad e 

hadby sithy ling baahathy. 

Waahthy waliba waraysi ku qaadase shaqsiyaadky 
kyhaboong, hadby sithy lingky baahathy. 

Waahthy waliba go'aang ku deerase mid kasty o ku mid 

e hadgudubyo lysheegy i hathy lysuubii hadgudub ky 

eeding walbarashythy gaarky e. 

Waahthy waliba ha saarase tilaabooying arringty 

lyky sahow meelogy lyky arygy ingty wakaalithy 

walbarashythy kysuubithy hadgudub. 

Waahthy Waliba 

Ha Diraase 

Waraagthy 

Natiijooyingky 

Dib-ing-eegow 

Waahthy 
Walbarashythy i 
Shaqaaligy Ohio 

Waliba Dib Ing 
Eegase Abashythy 



 

26 | Tilmaamgy Haquuqo Waalidiingty ee Walbarashythy Gaarky e | 2025 

SABABO LING GUDBIYOW ABASHYTHY 
Abashythy hannaangky qiimeyowky waliba lygudbii kore marky welwel luku qaby meelagung ha 
dareerang o ku mid ah walbarashythy gaarky e o unuga: 

• Agoonsidowky unug naafy e 

• Qiimeyowky unug naafy e 

• Meeloyowky walbarashythy o unug naafy e 

• Siyowky walbarashythy dadwiinagy e bilaashky e (FAPE) unuga 

Abashythy hannaangky qiimeyowky waa ingty ye sheegthy ingty lyky hadguduby shuruudo 
walbarashythy gaarky e o fithyraalky misy gobylky, waany abashythy ingty lygudbii lamy siny 
gudaashe lahaku bilaawy taariqthy waalidky (misy wakaalithy walbarashythy dadwiinagy o gudbiyaas 

abashythy) ogaathy misy wal ku ogaathy hagdudubky walbarashythy gaarky e o luku da'awoodahaay. 

Mar kasty o Waahthy Walbarashythy i Shaqaaligy Ohio hely abashythy hannaanky qiimeyowky, 
waalidiingty i wakaalithy walbarashythy waa ingty yo fursyd ing helang ingty yo ku qiibqaathydang 

dhugungsidowky hannaanky qiimeyowky. Dhugungsidowky hannaangky qiimeyowky walibuwa 
habraa'a rasmi e kaas o sarkaal dhahdhahaad e ye Waahthy ing hilsaaras ingty usy suubii 

dhugungsidowky arringty si ling halii abashythy hannaangky qiimeyowky. 

MA'ALUUMAADKY LING BAAHANYI INGTY LYKY DARY 
Waahthy waliba dhiibase foom ling isti'imaaly kory ingty lyky odsythy dhugungsidowky hannaangky 

qiimeyowky. Qofky misy wakaalithy walbarashythy dadwiinagy o gudbiyaas odsygy qasab myky e 

ingty isti'maaly foomky Waahthy, laking qofkaas misy ururky waa ingty kydary ma'aluumaadky ling 

baahanyi marky lygudbiyow abashythy hannaangky qiimeyowky: 

1. Magaagy ardaygy 

2. Ingwaangky ardaygy misy ma'aluumaadky lukuly hariirow 

3. Magaagy wakaalithy walbarashythy 
4. Hathy unuga ey'y id-laang, waliba ling baahanya ma'aluumaadky lukuly hariirow unuga ingty 

lyhely kory i magaagy iskoolky unuga dhykydow 
5. Sharahaad kysaabsing dhibaatythy gaarky e o quseeyty unuga, i sidaas oo kaleed 

haqiiqooyingky kysaabsing dhibaatythy 
6. Fikrydo misy walaagy soo jeeding e o lyky haliyow dhibaatythy 

Abashythy hannaangky qiimeyowky waa ingty lahaky qory ma'aluumaad faahfaahsing si lymid e 
abashythy gobylky (fiiry bogy 16); si kasty haato, sahiih asal e qasab me e. Waraagthy waliba 
wakaalithy walbarashythy i Waahthy lingky jeey'y kory galang, waliba ling marsii kory boosty, fakis, 
misy iimeel. Walaagy arring e o athy koowty hangky darny abashythy hannaangky qiimeyowky, 
sarkaalky dhugungsidowky myfiirii doone ingty lyky jery dhugungsidowky hannaangky qiimeyowky. 

WAL KU BEDELOWKY ABASHYTHY HANNAANGKY QIIMEYOWKY 
Wal ku bedelowky abashythy hannaangky qiimeyowky waliba lingly jeede usbooneysiyowky 

abashythy kudib marky ling gudbii Waahthy Walbarashythy i Shaqaaligy Ohio. Waliba wal ku bedely 
korty abashythy hannaangky qiimeyowky keliya hathy: 

• Qolooyingky kaleed o arringty kylug le ogolaadang ingty abashythy hannaangky qiimeyowky 
wal luku bedely, qoraal haang ing ogglaadang wiliby, waany lysii fursyd yo abashythy ingky 

https://education.ohio.gov/getattachment/Topics/Special-Education/Dispute-Resolution/Request-for-a-Due-Process-Hearing-Form.pdf.aspx?lang=en-US

haliyang kulungky haliyowky qilaafaadka (kulungky haliyowky qilaafaadka waliba lyky 
sharahey bogy 23), misy 

• Sarkaalky dhahdhahaadky e o dhugungsidowky usy ogolaathy. Sarkaalky dhugungsidowky 

waliba dhiiby kory ogolaashythy noo'as e ilaa shang maalmood kuhor ingty 
dhugungsidowky hannaangky qiimeyowky ing bilaawyny, laking mal ogolaadow walaagy 
markaas ku dambooy. 

Habraa'yithy i Wakhtiyaalky Hannaangky 

Qiimeyowky 
Hathy athy abashythy hannaangky qiimeyowky ku gudbiithy wakaalithy walbarashythy unuga, 10 

maalmood gudaasho marky lyhely abashythy hannaangky qiimeyowky, wakaalithy walbarashythy 
waa ingty ye kysiithy ogeysiis hormaris e o qoraal e misy jawaab la hariirty hadgudubky lyky suubii 
shuruudo walbarashythy gaarky e, marky luku reeby hathy wakaalithy walbarashythy ye yooby 

kysiithy ogeysiisky noo'as e. 

Ogeysiisky hormarisky e o qoraalky o wakaalithy 
walbarashythy hakiing diraas waa ingty yo kyjerang: 

• Sharahaad kysaabsing tilaabythy ye kysaabsingty 

odsygy misy abashyda. Tilaabydang waliba nagythy 
korte tilaaby wakaalithy walbarashythy fadaasy 
ingty ye qaathy misy tilaaby ye diithy ingty ye 
qaathy. Wakaalithy walbarashythy waa ingty ye 

saas oo kaleed sharahaad ku biithy sababty 
iskoolky ing fadaay'y ingty usy qaathy tilaabydaas 
misy sababty usy ing diithy ingty usy qaathy 
tilaabydaas. 

• Sharahaah kysaabsing dhamaang qaabybky 

wakaalithy isti'imaaly ingty ye qiimeyty unuga, 

diiwaano kysaabsing unuga, i warbihino wakaalithy 
walbarashythy ing isti'imaaly ingty ye deerty 
go'aangky e ingty ye qaathy tilaabythy misy ingty 

ye diithy qaadowky tilaabythy. 

• Sharahaad kysaabsing fursydo kaleed o koohthy 

IEP ing tihgiliyeng unuga i sababty(sabybo) ling 
diithy fursydoogas 

• Sharahaad kysaabsing qothybiyaalky kaleed o 

quseey'y go'aangky o wakaalithy walbarashythy o 

haay ingty ye qaathy misy ing qaadny tilaabythy 

Wakaalithy walbarashythy waa ingty ye saas oo kaleed 

kysiithy ma'aluumaadky kysaabsing aawimaathy shar'igy o 
bilaashky e misy qiimyshe hoosey i adeegyo kaleed o athy 

hely korty. 

Hathy abashythy hannaangky qiimeyowky athy lahakoo 
gudbii ka waalid haang, waa ingty athy abashythy kuku 

jawaabty 10 maalmood gudaashe. Jawaabty waa ingty ye si 
gaar e ingku hathyly arringty lykysheegy abashythy 

hannaangky qiimeyowky. 

Kyfilinaadow 
Abashythy hannaangky qiimeyowky waliba ling tihgilii 

doone ingty ye ety to kaamil e (taas o mi'inaashe eyi ingty si 
fayl lahang gudbii)) marky luku reeby hathy qolooyingky kaleed o arringty kylug le yo ogeysiis ing 

dirang sarkaalky dhahdhahaadky e o dhugungsidowky iyo qolooyinky ha gudbiyeng abashythy, yoogo 
sheegayang ingty abashythy ing buuyny shuruudo gudbiyowky (tusaaly haang, ingty ye kaamil ing 
haayny). Qolooyinky kaleed waa ingty yo ku hathylang kaamil haadowky abashythy, qoraal haang, 15 
maalmood gudaashe lahaku bilaawy amingty lyhely abashythy hannaangky qiimeyowky. 

Tusaaly haang, hathy athy abashythy hannaangky qiimeyowky ing gudbiithy wakaalithy walbarashythy 
(o waany koobygy abashythy ing gudbiithy Waahthy Walbarashathy i Shaqaaligy ee Ohio), abashydaas 

Dhugungsidowky Hannaangky 

Qiimeyowky Waliba Suubiyey Sarkaalky 

Dhahdhahaadky e o Dhugungsidowky 

Marky abashythy hannaangky qiimeyowky 

ye hal lungky deery korny, waliba ing 

guthyby doongte dhugungsidowky rasmigy 

e o usy suubiyow sarkaal dhahdhahaad e o 

dhugungsidowky. Sarkaalky 

dhugungsidowky waa ingty usy haathy 

abuukaaty ye tabybarty Waahthy 

Walbarashythy i Shaqaaligy Ohio si usy ing 

suubii dhugungsidowky abashythy 

hannaangky qiimeyowky. 

Wakaalithy walbarashythy ya dhiibas 

qarashaadky sarkaalky dhugungsidowky; si 

kasty haato, qofkang walibuwa qof 

dhahdhahaad e, o lamaadingby hariir 

siingly lahaayny, kaas o lahang doorydow si 

o bakhty nasiib e. Sarkaalky ming 

shaqeeyow wakaalithy walbarasythy kylug 

le arringty, wal o dany shaqsiyeed misy 

dany shaqy e mingky jery o usy ingky 

hiiliyow lang ising siingku mid e. 

Taas weliba ing dheera, sarkaalka 

dhugungsidowky waliba si fayl ing kasey 

shuruudo walbarashythy gaarky e, o ku mid 

IDEA, heeryrky iyo shar'iyaalky fithyraalky 

iyo gobylky, iyo sithy mahkamydo ing 

turjumaayang kiisisky walbarashythy  

gaarky e. 

Dhugungsidowky ku dib, sarkaalky 

dhugungsidowky waliba qory doone 

go'aang waafaqsing heeryrky shar'igy. 

waliba ling tihgilii doone to kaamil e marky luku reeby hathy wakaalithy walbarashythy ye ogeysiithy 
sarkaalky dhugungsidowky, qoraal haang i 15 maalmood gudaashe, yeedo sheegas ingty ye iniing 
maleeyany ingty odsyga si fayl lahang gudbii. Markaasoy, sarkaalky dhugungsidowky waliba haasythe 

shang maalmood lahaku bilaawy amingty usy hely ogeysiisky qoraalky e o wakaalithy walbarashythy, si 
usy ing go'aangsithy hathy abashyda hannaangky qiimeyowky ye ety to kaamil e/dhameestiring (Ingty 
ye buuyty shuruudo abashythy hannaangky qiimeyowky o lyky sharahy bogy 22). Sarkaalky 
dhugungsidowky waa ingty saas oo kaleed go'aangshey ha siing diry athy i wakaalithy walbarashythy, 

qoraal haang, 15 maalmood gudaashe. 

Hathy sarkaalky dhugungsidowky go'aangsithy ingty abashythy hannaangky qiimeyowky ye ety to 

kaamil ing haayn/ing dhameestirynaayn, waliba fursyd ing haaysyte ingty athy mar kaleed ha 
gudbiithy abashy usub misy ingty athy wal ku bedely abashythy asalky e, hadiiby wakaalithy 

walbarashythy ogoly waany fursyd ing helaas ingty ye arringty kyhaliithy kulungky haliyowky qilaafky 

misy sarkaalky dhugungsidowky ogolaathy wal ungku badanaayny shang maalmood ku hor bilaawky 

dhugungsidowky. 

Hathy athy si fayl wal ungku bedely abashythy hannaangky qiimeyowky, markaasow mudungty haliyowky 

arrinty o 30-ky maalmood e waliba bilaawydaase marky athy ha gudbiithy abashythy wal lahaku bedely. 

Muthythy Haliyowky 
Mudungty haliyowky walibuwa waqtigy ing dhaheey'y gudbiyowky abashythy hannaangky 
qiimeyowky i dhugungsidowky rasmigy e o arringty. Mudungty haliyowky waliba kyjery kulungky 

haliyowky qilaafaadky kaas o biyow fursyd e ingty, mar kaleed, lyhalii qilaafky ku teegeng 
walbarashythy gaarky e ku hor ingty si rasmi e lyniing bilaawny dhugungsidowky. Hathy gudbiithy 

abashythy hannaangky qiimeyowky laking athy ku qiibqaathythy waayty hannaangky haliyowky 

qilaafky, arringtaas waliba dib ing dhykaase bilaawowky waqigy hannaangky qiimeyowky 

(ma'aluumaad dheeraad e o kysaabsing waqtigy waliba kyqorinya hoos). 

Mudithy Haliyowky walibuwa 30 maalmood o luku bilaawow taariqthy lygudbii abashythy 

hannaangky qiimeyowky (misy lahaku bilaawy taariqthy abashythy si fayly wal lungku bedely). Hathy 
wakaalithy walbarashythy ye ing haliiny abashythy hannaangky qiimeyowky qaab athy ky qana'aasy 
marky dhamaaty mudungty 30-ky maalmood e, dhugungsidowky hannaangky qiimeyowky ya ling 

guthybe. Marky dhamaaty mudungty haliyowky arrinty o 30-ky maalmood e, waliba jerty mudung 45 
maalmood e o lungky talygaly dhugungsidowky hannaangky qiimeyowky i ingty sarkaalky 

dhugungsidowky deery go'aang (fiiry bogy 22), marky luku reeby hathy athy i wakaalithy 
walbarashythy isky ratang ingty dhahdhahaading martang kaas oo qaathydow waqty ku badang 30-ky 
maalmood. Saas oo kaleed, ogaaw ingty mudungty haliyowky arrinty o 30-ky maalmood e ye 

dhamaathy korty waqti hory hathy, ingty lyky jery 30-kaas maalmood, athy i wakaalithy 

walbarashythy isky ratang qoraal haang ingty wal heliis e ling deery korny. 

Inty lyky jery mudungty haliyowky arrinty o 30-ky maalmood e, i ingty lyky jery 15-ty maalmood ingky 
horeeyty o helow abashythy hannaangky qiimeyowky, wakaalithy walbarashythy waa ingty ye 
qorsheeyty kulungky haliyowky. Hathy wakaalithy walbarashythy ye ing qobyny kulungky haliyowky 
15 maalmood gudaashe misy ungky qiibqaathyny kulungky haliyowky, waliba odsythy korty ingty 

sarkaalky dhugungsidowky bilaaby waqtigy dhugungsidowky hannaangky qiimeyowky o 45-ty 



 

30 | Tilmaamgy Haquuqo Waalidiingty ee Walbarashythy Gaarky e | 2025 

maalmood e. Wakaalithy walbarashythy qasab myky e ingty ye qorsheeyty kulungky haliyowky 
arringty hathy ye gudbiithy abashythy hannaangky qiimeyowky. 

KULUNGKY HALIYOWKY ARRINGTY 
Ujeedky kulungky haliyowky arringty waliba lungky talygaley ingty athy fursyd ingty hely ingty athy ku 

hathyly dhibaatythy lyky sheegy abashythy i si wakaalithy walbarasythy ing hely fursyd ye kookuly 
shaqeeyty hal deerow. Masuuliithy waliba saaryngta wakaalithy walbarashythy ingty ye ha 
qabangqaabythy kulungky haliyowky arringty, adiiny waliba lykiingku baahanya ingty athy ku 

qiibqaathyty. Hathy athy ingku qiibqaathyny kulungky haliyowky arringty o waany wakaalithy 
walbarashythy ye diiwaang gyliithy ingty athy ungku qiibqaathyny, wakaalithy walbarashythy waliba 

sarkaalky dhugungsidowky ku odsythy korte ingty lusku dhaafy abashyda hannaangky qiimeyowky 
marky lydeery dhamaadky mudungty 30-ky maalmood e. 

Athy i wakaalithy walbarashythy waliba go'aang ku deerasana hubno koohthy IEP o haku 
qiibgalaayang kulungky haliyowky arringty. Kulungkung waa ingty usy haku haadiry wakiil metelow 

wakaalithy walbarashythy kaas o awood ing le ingty usy wakaalithy walbarashythy go'aang ing deery. 

Abuukaatygy wakaalithy walbarashythy mahaku qiibgaly doony kulungkung marky luku reeby hathy 
athy go'aangsyty ingty athy lykooyty abuukaatyga. Kulungkung walibuwa tilaaby qasab e ingty 

lyqaathy ingty lyky jery hannaangky hal ing weydiyowky arringty marky luku reeby hathy athy i 
wakaalithy walbarashythy isky ratang qoraal haang ingty ising usku dhaaftang kulungky haliyowky 

arringty, misy hathy athy i wakaalithy walbarashythy isky ratang ingty ising isti'imaalang 

dhahdhahaadiyow bedelky kulungky haliyowky arringty. Athy i wakaalithy walbarashythy waliba 

lysiing ogoliya ingty ising dhahdhahaadiyowky sii wethytang marky dhamaaty mudungty 30-ky 
maalmood e o haliyowky qilaafaadky hathy lamaadingby isky ratang ingty saas weelang. Arringtang 
waliba meely ku saarase mudungty dhugungsidowky hannaangky qiimeyowky o 45 maalmood e i 

ingty lybilaawy waqtigy go'aang deerowky. 

Hathy athy i wakaalithy walbarashythy haliisytang qilaafking ingty lyky jery kulungky haliyowky 

arringty, lamaadingby waa ingty sahiihdang heliis shar'i e o: 

• Qeehow wala lysuubii doony o qoraal e 

• Athy i wakiilky wakaalithy walbarashythy lamaadingby sahiihasang 

• mahkamyd dhagang gilii korty 

Shar'i e waliba lingly jeede hathy dhiithy ingty athy misy wakaalithy walbarashythy kooking ing 
hogaangsimy waay'y heliisky, mahkamyd siingky qasaby korty ingty athy misy wakaalithy 

walbarashythy ing hogaangsingty. 

Hathy athy misy wakaalithy walbarashythy lamaading koosho go'aangsithy ingty usy ku nagythy 

heliisky marky lysahiihy kudib, lang siingku mid e yo kansaly kory heliisky sethy maalmood gudaashe 
lahaku bilaawy maalingty heliisky lysahiihy. 

Hathy athy i wakaalithy walbarashythy kuheliideng abashythy hannaangky qiimeyowky ingty ing 

dhamaany mudungty haliyowky arrinty ee 30-ky maalmood e, abashythy wal hire maany jeraas 
dhugungsidowky hannaangky qiimeyowky o lyqobythy doony. 

Hannaangky Dhughungsidowky 
Dhugungsidowky hannaangky qiimeyowky waa ingty lyqorsheey waany lyky qobythy meel i waqty si 
ma'aquul e siingky haboong athy i wakaalithy walbarashythy. Sarkaalky dhugungsidowky o 
dhahdhahaadky e ya hasiingly hariiry doony athy i wakaalithy walbarashythy marky ling baahanyi ingty 

lywathy hathyly ingty lyky jery Hannaangky dhugungsidowky. Marky si kaleed ling sheegy, walaagy 
wathy hariirow e o ing dhaheey'y sarkaalky dhahdhahaadky e o dhugungsidowky, athy, i wakaalithy 

walbarashythy waliba lysuubiyow ising o kulmingting, mal suubiyow ising o shal moqongting. 

Waqtigy 45-ty maalmood e waliba kyjery dhugungsidowky hannaangky qiimeyowky i waqty usy 
sarkaalky dhugungsidowky dhahdhahaadky e kydeerow go'aang. Waqtigy dhugungsidowky 
hannaangky qiimeyowky o 45-ty maalmood e waliba bilaawydey ku dib marky dhamaaty mudungty 
haliyowky arringty o 30 maalmood e, misy ku dib marky to ku mid e walaagung dhiyang: 

• Athy i wakaalythy walbarashythy isky ratang qoraal haang ingty ku tanaazulang (ingty ising 

ing marny) kulungky haliyowky arringty, misy 

• Marky ising bilaawtang ingty ku wathy hathylang arringty ingty lyky jery kulungky haliyowky 
arringty misy kulungky dhahdhahaadiyowky, athy i wakaalithy walbarashythy isky ratang 
qoraal haang ingty ma'aquul ing haayny ingty ising heliis deertang, misy 

• Athy i wakaalythy walbarashythy isky ratang qoraal haang ingty ising waqty kydarsytang 

mudungty haliyowky arringty o 30-ky maalmood e si ising ing wedang dhahdhahaadingty, 
markaas ku dibny athy misy wakaalithy walbarashythy ku baha hannaangky 
dhahdhahaadiyowky. 

Marky luku reeby hathy sarkaalky dhugungsidowky e dhahdhahaadky e ogolaathy ingty usy sing sii 

waqty dheeraad e (misy si kaleed hathy ling sheegy, waqtigy siing kordhii), yeedo odsydow ko ku mid 

e qolooyinky arringty kylug le 45 maalmood gudaasho ee waqtigy dhugungsidowky, walaagung ha 

dareerang ya dhiyaayang: 

• Dhugungsidowky waa ingty lysuubii. 

• Go'aanky dhugungsidowky waa ingty lydeery; waany 

• Koobigy go'aangky ingty laha siing diruu athy i wakaalithy walbarashythy lamaadingby yeedo 
lyisti'imaalow boosty, iyo sidaas oo kaleed waa ingty ling diry Waahthy Walbarashythy iyo 
Shaqaaligy Ohio. 

Ingky yeraang shang maalmood ku hor dhugungsidowky hannaangky qiimeyowky, athy i wakaalithy 
walbarashythy waa ingty ku qiibqaathytang shirky dukumenti i ma'aluumaad is-dhaafsidowky. 

Shirkang maybuwa wathy hathyl lyky haqiijiyow ingty athy i wakaalithy walbarashythy lamaadingby 
ising haaysytang ma'aluumaadky lahaky bangdhyky doony goobty dhugungsidowky. 

HAQUUQO DHUGUNGSIDOWKY 
Ingty lyky jery dhugungsidowky hannaangky qiimeyowky, waliba hag ing leta: 

• Ingty kiily roogy unuga kaas o lungkuky hathylahaay goobty dhugungsidowky 

• Inty athy odsyty ingty dhugungsidowky ling fury dadwiinagy 

• Ingty kiily kooyang waany kiily taliyang abuukaatyga misy dad agoong fayly ing le 
OwlaadyNaafydy e 

• Ingty athy ha bangdhygty walaagy adeymy e (adeeng), inty athy ku doothy walaagy lysheegy, i 
ingty athy so'aaly (so'aal waydiithy) marqaatiya i ingty athy odsyty marqaatiya ingty kooyang 
(dhugungsidowky waliba lukuku hathyly doone bes e walaagy athy kysheegty abashythy 

hannaangky qiimeyowky, marky luku reeby hathy wakaalithy walbarashythy kiing ogolaaty 
ingty athy haky kordhiithy wal usub) 

• Ingty athy diithy ingty adeeng usub laha bangdhyky, adeengtaas o athy horey lahakiingky tusny 
ingky yeraang shang maalmood ku hor xilligy dhugungsidowky. 

• Adigo wal qarash e kiingkuku bahaany, ingty athy hely diiwaang qoraal e (misy elektaroonig e) o 

walaagy dhugungsidowky lungky hathyly e, i walaagy diiwaang o natiijooying misy go'aamy e 

Abashooyinky i Wakhtyathy Hannaanky Shar'igy eh ee 

Lyboobsii 
Dhugungsidowky hannaangky qiimeyowky ee lyboobsii walibuwa dhugungsidowky le jadwal boobsiis 
e o futhydaayow hal ku deerowky qilaafaadka walbarashythy gaarky e. Athy misy wakaalithy 
walbarashythy lamaading koosho ya gudbii kory odsygy dhugungsidowky hannaangky qiimeyowky 

haalydoogang marky jerang keliya hathy: 

1. Athy ingky qana'asynaayny go'aangky wakaalithy walbarashythy ku deerty goobty 

walbarashythy unuga (barnaamijky misy adeegyo), taasny ye sabab ing haayty edbiyowky 
iskoolky e unuga; misy 

2. Athy ingky qana'asynaayny natiijooyinkgy go'aamingty adeengty; misy 
3. Wakaalithy walbarashythy aamingsingty goobty walbarashythy e unuga hathy kyjery 

(barnaamijky misy adeegyo) ing badangty ingty ye sabybty dhaawa'a ha deerow unuga misy 

Owlaadykaleed. 

Jadwalky abashythy hannaangky qiimeyowky waliba kyjere mudungty haliyowky arringty o 15 
maalmood e i waqtigy dhugungsidowky o 20 maalmood oo maalmo iskoolky e. Wakaalithy 
walbarashythy waa ingty ye qorsheeyty kulungky haliyowky tothyby maalmood gudaashe lahaku 

bilaawy amingty lyhely abashythy hannaangky qiimeyowky. Ku dib marky dhugungsidowky abashythy 

hannaangky qiimeyowky dhamaathy, sarkaalky dhugungsidowky arringty waliba haayside 10 
maalmood oo maalmo iskoolky e ingty usy qory go'aang ingky dambees e, waany ingty go'aangkas 

hasiing diruu athy iyo wakaalithy walbarashythy. Waqty dheeraad e malky dary doony waqtigy 

abashythy hannaangky qiimeyowky ee lyboobsii. 

Ra'afaang Ku Qaadidowky Go'aang 
Go'aangky usy deery sarkaalky dhugungsidowky dhahdhahaadky e marky laha dhamaay 

dhugungsidowky hannaangky qiimeyowky walibuwa ko ingky dambees e marky luku reeby hathy 

Hathy Athy Kiily Jerang Dad Kiing Doodow o Ing Haayny Abuukaatiyaal 

Hathy athy kiily jerang dad kiing doodow o waany ing haayny abuukaatiyaal, dadkaasow hag ming 

le ingty yo helang/lysii qarashky abuukaatigy (abuukaatiyaalky) (misy wal qarash e o lyky biyow 

adeegy yo kysiyaayang) qarashkaas oo luky qaadow qolooyinky kaleed o arringty kylug le. Langky 

kiing doodow myky dhagymy kory shar'igy ingty lyroogy dhahdhahaadky, waany waliba luku yaabe 
ingty lyyeraay'y kylug lahaadowky qofky kiing doodow arrimo da'awythy. 

langky abashythy ha gudbii usy si toos e ra'afaang 
ingky gudbii Waahthy Walbarashathy i Shaqaaligy ee 
Ohio 45 maalmood gudaasho lahaku bilaawy 

helowky go'aangky. Qofky abashythy qaby waliba 
nagythy kory waalidky misy wakaalithy 
walbarashathy marky go'aangky usy deery sarkaalky 
dhugungsidowky arringty usy nagythy ko iniing 

roonayny qofkaas (taas o ma'anaashe e ingty qofkaas 

ing guulaysyny). 

SITHY RA'AFAANG LUNGKU 
QAATHYDOW GO'AANGKY SARKAALKY 

DHUGUNGSIDOWKY 
Si athy ra'afaang ungku qaathyty go'aangky 
sarkaalky, waa ingty athy iimeel misy koobygy 
ra'afaangka ingdirty Waahthy, saas oo kaleed waa 

ingty athy koobygy ra'afaangky ingdirty maamulaagy 

wakaalithy walbarashythy. Waahthy waliba ha 
maga'aawy doongte sarkaal dib-ing-eegow suubiyow 

o heer-gobyl e (misy "sarkaalky dib-ing-eegowky") si 

usy idib-ing-eegow dhahdhahaad e ingky suubii 

go'aangky hannaangky qiimeyowky. Waahthy 
Walbarashythy i Shaqaaligy Ohio ya dhiibas 
qarashaadky sarkaalky dib-ing-eegowky.  

Sarkaalky dib-ing-qiimeyowky waliba baarytaang kysuubii doone diiwaanythy dhugungsidowky 

hannaangky qiimeyowky. Taas waliba ing dheera, sarkaalky dib-ing-qiimeyowky waliba haqiijii doone 
ingty habraa'agy dhugungsidowky usy rahi shuruudo hannaangky qiimeyowky, walibany waydii 

doone adeeng dheeraad e hadby sithy ling arygy ingty lungku maaringny. Sarkaalky dib-ing-
qiimeyowky waliba athy i wakaalithy walbarashythy siingku odsythy kory dood o qoraal misy hathyl e. 

Hathy sarkaalky dib-ing-qiimeyowky usy suubii dhugungsidow si usy ing tihgilii doothy hathylky e, 
dhamaang haquuqo dhugungsidowky (ku fiiri bogy 25) o athy hag ing lahaayty ingty lyky jery 
dhugungsidowky hannaangky qiimeyowky ya sidaas oo kaleed hag ing lahaadas ingty lyky jery 
dhugungsidowkang usy qobydow sarkaalky dib-ing-qiimeyowky. 

JADWALKY/KORDHIYOWKY MUDUNGTY 
30 maalmood gudaasho ku dib marky Waahthy hely odsyga dib-ing-eegowky heerky gobylky e, 

sarkaalky dib-ing-qiimeyowky waliba ha saary doone go'aang, marky luku reeby hathy usy kordhii 

waqtigy, waqty kordhingtaas o odsythy kortang athy i wakaalithy walbarashythy (si kasty haato, 

hasuusynaaw ingty kordhiyowky mudungty ling suubii korny ingty lyky jery ra'afaangky luku 
qaathythy dhugungsidowky hannaangky qiimeyowky ee lyboobsii). Waliba saas oo kaleed odsythy 
korte koobiyaalky qoraalky e misy diiwaanythy elekteroonigy e o natiijooyingky i go'aamythy 
sarkaalky dib-ing-qiimeyowky. 

RA'AFAANG KU QAATHYDOWKY MAHKAMYD GOBYL MISY FITHYRAAL 
Go'aangky dib-ing-eegowky o heerky gobylky e walibuwa ko ingky dambees e marky luku reeby hathy 

Odsydowky Ra'afaangky Go'aangky 

Sarkaalky Dib-ing-qiimeyowky 

Dhahdhahaadky e 

Waliba diithy korte go'aangky sarkaalky 

dhugungsidowky dhahdhahaadky e 
(ra'afaang) 45 maalmood gudaashe ku dib 
marky athy hely go'aangky. Ra'afaangka 
ingdir: 

Waahthy Walbarashathy i Shaqaaligy Ohio  

Qiibty Haliyowky Qilaafaadkay ee Hafiisky 
Owlaady Qaasky e 

25 South Front Street Mail Stop 409 
Columbus, Ohio 43215 

OECdueprocess@education.ohio.gov 

Si athy ing helu aawimaad dheeraad e, 

Hafiisky Owlaady Qaasky e o Waahthy 

Walbarashathy i Shaqaaligy Ohio ku weer 
(614) 466-2650, misy wi'itaangky bilaashky e 

(877) 644-6338. 

ra'afaang luku qaathythy mahkamyd gobyl misy fithyraal e. Qofky abashythy ky qaby (qofky ingky 
guulaysyny) go'aangky sarkaalky Dib-ing-qiimeyowky waliba hag ing leya ingty usy da'awy ing gudbii 
mahkamythy degmythy fithyraalky 90 maalmood gudaasho lahaku bilaawy taarqthy lydeery 

go'aangky sarkaalky dib-ing-qiimeyowky misy waliba da'awy ing gudbii kory mahkamythy da'awiya 
wiing ee degmythy kytaaly wakaalithy walbarashathy unuga 45 maalmood gudaashe lahaku bilaawy 
marky lyhely ogeysiisky g'aangky sarkaalky dib-ing-qiimeyowky. Mahkamythy waliba dib ing eegy 
doongte diiwaanythy, waliba dhugungsithy doongte walaagy adeeng e yeedo marky saas odsydang 

qolooyingky kiisky kylug le, markaas ku dib waliba deery doongte go'aang kysalaysing diiwaanythy i 

adeemo laha bangdhyky. Waa ingty athy dhiibty qarashaadky ra'afaang ku qaathydowky mahkamythy 
laking hathy athy da'awyda kyguulaysity, waliba hag ing leta ingty qarashaadky mahkamythy i 
qarashaadky abuukaatigy ye koo dhiibty mahkamythy. 

Aqoonsyghy Unugy Ingty Lyky Jery Hannaangky 

Qiimeyowky 
• Unuga waa ingty usy kysii jery goobty walbarashythy o usy hathy markaas dhykidow ingty 

abashythy hannaangky qiimeyowky dareerty, marky luku reeby hathy athy i wakaalithy 

walbarashythy isky ratang ingty lybedely goobty walbarashythy unuga. 

• Goobty walbarashythy o unuga hathy kyjery waa goobty lyky sharahy EIP-gy dhowaang 
lyfulii. 

• Hathy unuga lyjeey IAES (goob walbarashy o kumeeldeer e, misy goob walbarashy o 
kumeeldeer e waany ku basing iskoolky) sabyb la hariirty edbiyowky unuga ee wakaalithy 

walbarashythy, unuga waliba kysii jerey goobtaas walbarashy ilaa sarkaalky 
dhugungsidowky ku deerow go'aang misy ilaa edbiyowky unuga ee wakaalithy 
walbarashythy ku dhamaadas, hadby ti markaas ha hormaraas. 

• Hathy abashythy hannaangky qiimeyowky kylug lety jeeyowky hory unuga ee wakaalithy 

walbarashythy, unuga, marky athy ing fasahthy, waa ingty lyjeey goobt wakaalithy 
walbarashythy ilaa hannaangky qiimeyowky luku dhamaayow. 

• Hathy abashythy hannaangky qiimeyowky kylug lety odsydowky bilaawowky adeegyo hoos 

kooyayang qiibty da'athy ee shar'igy sabyb la hariirty ingty unuga deery da'athy sethy siny 
jer o usy markaas iniing qalangny adeegyo hoos kooyayang qiibty wal-ing-qobydowky 

Owlaadye shar'igy, wakaalithy walbarashythy qasab myky e ingty dhiibty adeegyo wal-ing-
qobydowky Owlaady haanas o unuga ing helaany. 

• Hathy lyogaathy ingty unuga ing qalymy adeegyo walbarashythy gaarky e o waalidkyny 
ogolaathy biyowky koowad o adeegy'ydung, markaasoy wakaalithy walbarashythy waliba 
qasab ka aha ingty ye unuga siithy adeegyo yo ky murungsinying waalidky i wakaalithy 

walbarashythy. 

• Hathy sarkaalky dib-ing-qiimeyowky koo ogolaathy ingty faylety ingty lysuubii bedelowky 

goobty walbarashythy, goobty markaas unugy lyjeeyow waa ingty ling tihgilii heliis ku 
dhaheey gobylky i waalidky yeedo ujeethythy ety ingty unugy iskool kysii jery. 

Qidmitho Abuukaatygy 
Waliba doorythy korte ingty athy shaqaaleysiisyty abuukaaty (qareeng) waqti kasty si usy kiing metely 
ingty lyky jery hannaangky qiimeyowky (misy da'awooyingky ra'afaang ku qaathydowky go''aangky 

hannaangky qiimeyowky), laking waa ingty athy usku dhiibty qarashaadky. Hathy athy dooryty ingty 

athy shaqaalaysiisyty abuukaaty o waany athy kyguulaysyty (athy hely go''aang kiing roong) 
da'awythy mahkamythy gobylky misy fithyraalky ee abashythy hannaangky qiimeyowky (taas oo kii 
weelas langky da'awythy kyjuulaysithy), mahkamythy waliba amar kybii korte ingty wakaalithy 

walbarashythy ye dhiibty qarashaadky abuukaatiga. 

HATHY WAKAALITHY WALBARASHYTHY GUULAYSYTY 
Hathy wakaalithy walbarashythy guulaysyty, mahkamythy waliba amar kybii korte ingty athy usku 
dhiibty qarashaadky abuukaatigy wakaalithy walbarashythy. Mahkamythy waliba athy misy 

qareengka siingky amary korte ingty ising dhiibtang qarashaadky abuukaatigy Waahthy 
Walbarashythy i Shaqaaligy Ohio misy qarashaadky qareengky wakaalithy walbarashythy hathy yo 

guulaysydang o waany mahkamythy go'aamythy walaagung ha dareerang: 

• Ingty da'awythy haayty to agly-gal ing haayny, misy aasaas laang e 

• Ingty athy sii wethy da''awythy ku reed marky ye adaaty ingty da'awythy ye haayte to agly-
gal ing haayny, misy aasaas laang e 

• Ingty da'awythy lahang gudbii ujeethy saliim e, tusaaly haang, lungku talygaly ingty lyky 
dhibaatey, misy lyky sabyby hool daahiyow, misy ingty si lyniing baahanaayny ling kordhii 

qarashaadky shar'igy. 

HATHY MAHKAMYTHY AMARTY INGTY ATHY MISY WAKAALITHY WALBARASHYTHY LAHASIING NAGY 
QARASHAADKY SHAR'IGY 

Hathy mahkamythy amarty ingty athy misy wakaalithy walbarashythy laha siing nagy qarashaadky 
shar'igy, mahkamythy ya go'aamiyaas qarashaadky ma'aquulky e ingty laha nagy Qarashaadky 

abuukaatigy waa ingty lyky saleey'y qiimygy markaas kyjery bulshythy/goobty markaas da'awythy 
lyky fuliyahaay, i noo'agy i tayithy adeegyo lybii. Waliba jeraana hadidaathy'y o dhinygy awoothy 

mahkamythy e haanas la hariirang dhiibowky qarashaadky abuukaatigy. 

Mahkamythy mydhiiby korty qarashaadky abuukaatigy hathy jerang haalydoogang: 

• Hathy wakaalithy walbarashythy ye ha jeethythy ingty qilaafky lyky halii 10 maalmood 
gudaasho, o waany athy ingky ogolaany arringtaas 10 maalmood gudaashe, o waany 

go'aangky haku bahy da'awydaas ing haayny ko athy kiing roong marky ling barbardhyky 
haliisky wakaalithy walbarashythy ha jeethythy 

o Si kasty haato, mahkamythy waliba luku yaabe ingty kysiithy qarashaadky hathy athy 
kyguulaysity da'awythy o waany mahkamythy go'aamythy ingty athy jid fayly 

kydareerty (sabyb fayly qabty) ingty athy ing ogolaany heliisky wakaalithy 
walbarashythy hajeethythy. 

• Ku qiibqaathydowky qareengky e kulungky IEP, marky luku reeby hathy kulungky lynisky 

weerey sabyb la hariirty dhugungsidowky maamulky misy da'awythy mahkamythy. 

• Ku qiibqaathydowky qareengky e kulungky haliyowky arringty. 

YERAAYOWKY QARASHAADKY ABUUKAATYGY 
Mahkamythy waliba saas oo kaleed yeraay'y korte biyowky qarashaadky abuukaatygy hathy: 

• Ingty lyky jery da'awythy, athy misy qareengka si o ma'aquul ing haayny ising ing daahydeng 

halky ingky dambeesty e o haliyowky qilaafky 

• Qarashaadky abuukaatygy si ma'aquul ing haayny ing sareeyang marky ling barbardhyky 
qiimygy sa'adlygy e, kaas o e qiimygy adeegyo la midky e o biyaayang abuukaatiyaalky 

kaleed o bulshydaas, abuukaatiyaalkaas o hirfyd ahaang, sum'ad ahaang, iyo qibryd 
ahaangby lytoo e abuukaatyga. 

• Waqtigy i adeegyo shar'igy o athy hely hathy haayeng haano eed isyraaf e (eed ing badang) 

marky ling fiirii noo'agy da'awythy 

• Abuukaatiga usy ma'aluumaad haboong ing siiny wakaalithy walbarashythy hiligy ogeysiiska 
abashythy 

Myjerang wal ku mid e qothybyo kor lahaky sheegy o lykii qaathy doone hathy mahkamythy ogaaty 

ingty wakaalithy walbarashythy si ma'aquul ing haayny ye ing daahythy deerowky halky ingky 

dambeesky e o da'awythy, misy hathy wakaalithy hagudub kysuubithy shar'iyaalky habraa'igy IDEA. 

Anshah 

Habraa'yithy Edbiyowky Owlaady Naafydy eh 
Haalydo qaar, wakaalida walbarashythy waliba luku yaabe ingty ye sii wethy ingty ye adeegyo 
walbarashythy gaarky e siithy unuga Naafydy e, hata ku dib marky wakaalithy walbarashythy ye 

buriithy, iskooky ku saarty, misy ye unuga ku biithy goobty walbarashythy o usy markaas kyjery (ku 
fiiry IEP-gy unuga si athy ing hely ma'aluumaad dheeraad e o kysaabsing goobty walbarashythy unuga 

hathy kyjery). 

GOOBO WALBARASHYTHY I MEELO BEDELKY E 
Hathy unuga lahaku saary goobty walbarashythy o usy dhykydow sabyb la hariirty ingty usy 

kyhadguduby shar'iya wakaalithy walbarashythy ilaa 10 maalmood oo isky higang o maalmo iskoolky 
e, wakaalithy walbarashythy qasab myky e ingty ye unuga siithy adeegyo walbarashythy gaarky e ingty 

lyky jery muthydaas. Hathy unuga lahaku saary iskoolky wal ku badang 10 maalmood oo isky higang o 

maalmo iskoolky e, iskoolky waa ingty sii wedi ingty usy unuga sii adeegyo walbarashythy gaarky e, 
hataa hathy kysiyow meel kaleed o goob walbarashy e (tusaaly haang, fasal kaleed, dhismy kaleed, 
misy ithy ardaygy). 

Hathy wakaalithy walbarashythy unuga haku saarty goobtis walbarashythy o usy hathy dhykydow ilaa 

10 maalmood oo isky higang o maalmo iskoolky e isly sinyd dugsiyeedkas, waliba ling tihgiliyeey ingty 
taas ety bedelowky goobty walbarashythy o unuga. 

Hathy wakaalithy walbarashythy unuga haku saarty goobtis walbarashythy o usy hathy dhykydow 
waqtiyaal shyshal duwying (iskool kubiyow badang) o marky lisky dary deerayang ilaa 10 maalmood 

ingty lyky jery sinyd dugsiyeedky, iskoolky waa ingty usy go'aamii hathy iskool ku saarowkaas badang 
ing dhykymang bedelowky goobty walbarashythy unuga.  

Marky lygo'aamiyow arringtang, iskoolky waa ingty usy tihgilii qothyby'yaalkang ha dareeang: 

• Dhyryrky waqty kasty o unuga luku saary iskoolky 

• Wadarty waqtigy unuga luku saary iskoolky 

• Sithy yo inisky dhowaayeng tooky'yaalky unuga luku saary iskoolky 

• Inis nakaashythy dabee'athy unuga marky ling barbarthyky dabee'athy unuga ee 
dha'adooyingky hory o unuga iskoolky lahangku burii 

Marky lybedelow goobty walbarashythy e unugy sabyb la hariirty ingty unuga iniing hogaangsingny 
shar'igy iskoolky, wakaalithy walbarashythy, waalidky, i hubo kyhaboong o koohthy IEP, hadby sithy 
go'aamy'yang waalidky i wakaalithy walbarashythy, waa ingty yo kulymang si yo ing suubiyang dib ing 

eegowky go'aamiyowky adeengty. Ujeethythy dib ing eegowky go'aamiyowky adeengty walibuwa 
ingty lyogaathy ingty dabee'athy unuga ye sabyb ing ety misy hariir lylety naafynimythy unuga. 

 

 

Go'aamiyowky Kylug Lahaadowky Naafynymythy 
Ku hor ingty ingty ling bedelny goobty walbarashythy unuga sabyb la hariirty edbiyow dartis, 
wakaalithy walbarashythy waa ingty ye qaathy tilaabooying lyky difaa'aw haquuqo unuga. Hal tilaaby 

walibuwa ingty lyqobythy kulungky dib ing eegowky go'aamiyowky kylug lahaadowky naafynimithy. 
Kaas walibuwa kulung lyky go'aamiyow ingty dabee'athy unuga ye sabyb ing ety misy hariir lylety 

naafynimythy unuga. Marky si kaleed ling sheegy, naafynimydis ya sabytey dabee'athy unuga? 
Koohthy IEP-gy e ardaygy waliba go'aamii doonany hathy dabee'athy unuga ye haayty sabybt ku 

dhalyty naafynimydis 10 maalmood gudaashe marky lydeery go'aangky lyky bedelow goobty 

walbarashythy. 

KULUNGKY DIB ING EEGOWKY 
GO'AAMIYOWKY KYLUG LAHAADOWKY 

NAAFYNIMITHY 
Hiligy kulungky dib ing eegowky go'aamiyowky kylug 
lahaadowky naafynimithy, athy i hubno kaleed o koohthy 
IEP ya waliba dib ing eegow kysuubiyaasana 

ma'aaluumaadky arrinty lahariiry o ku mid eying IEP-gy 
unuga, walaagy hindhy-hindhaayow e o maalingky suubii i 
walaagy ma'aaluumaad o arringtung la hariiry o athy 
dhiibty.  

Hathy dabee'athy ety to ku dhalyty naafynimythy unugy, 

unuga waliba lyky nagy doone goobty usy lahaku saary, 

marky luku reeby hathy koohthy IEP isky rahang ingty 
lybedely goobtas. 

Hathy dabee'athy unuga lyogaathy ingty ku dhalyty 

naafynimydis, koohthy IEP waa ingty yo: 

1. Bilaawang qiimeyowky habdhagangky 10 

maalmood gudaasho waany ingty yo dhamaayang 

sithy ingky dhagsy badang. Qiimeyowky 

habdhagangky walibuwa dib ing eegowky 
dabee'athy unuga, walibany ling isti'imaalay ingty 
go'aang lukuku deery wala ku mid e goobty 

walbarashythy unuga o kiyaayang dabee'athy 

qalafsing o unuga, i sidaas oo kaleed dabee'ado ling 
baahanyi ingty lybary si unuga ing hely natiijooying 
fayl, i 

2. Bilaawang qorshygy wal-ku-qobydowky dabee'athy 

o unuga hathy qiimeyowky habdhagingky horey ling 

dhamaay o waany la hariirty anshahy markaas 

galangty luku haay (qorshygy wal-ku-qobydowky 
waliba wal ku qobydey dabee'ado iniing faylahaayny 

iskoolky i siyaabo gaarky e o iskoolky inisky dey'y 
doony ingty usy yeraay dabee'adoogas), misy 

3. Hathy ye horey ing jerty qorshygy wal-ku-qobydowky dabee'athy, dib ingty ling eegy waany 

ingty lysuubii walaagy isbedel e o mayku maarmaang e 10 maalmood gudaasho. 

Goob Walbarashy oo Kumeeldeer eh (Kumeeldeer eh Waany 

Meely Horaad Ku Duwung) 
Go'aang e ingty unuga lyjeey'y goob walbarashy o kumeeldeer e o meely hory ku duwyng (IAES) yo 
deerang koohthy IEP-gy unuga. IAES walibuwa goob ku meeldeer e o meely hory ku duwyng o lingky 
talygaly ingty unuga ku hely walbarashythy gaarky e. Taariqthy koohthy IEP deerang go'aangky e ingty 
goobty walbarashythy unuga ling bedely IAES sabyb la hariirty ingty unuga kyhadguduby shar'igy 

Marky Dabee'athy unuga Sabyb Ing Ety 

Naafynimy Lungky Shakii 

Hathy unuga ing qabny IEP, waliba iskoolky 

ku odsythy korty ingty unuga ling tihgilii 

unug naafy e haang hathy dhiyang to ku mid 

e walaagung ha dareerang ku hor ingty 

unuga ingky hadgudubny shar'igy iskoolky: 

• Hathy athy ingsheegthy shaqaaligy 

maamulky misy maalingky unuga, qoraal 

haang, ingty athy ing maleeyas ingty unuga 

ing baahanyi adeegy'ythy walbarashythy 

gaarky e, misy 

• Hathy athy odsyty qiimeyowky unuga, misy 

• Hathy maalingky unuga misy hubno kaleed o 

shaqaaligy iskoolky yo ing sheegeng 

agaasymaagy walbarashythy gaarky e misy 

shaqaaligy kormeerky welwel kysaabsing 

dabee'athy unuga. 

• Hathy wakaalithy walbarashythy lungku 

filydaany ingty unuga lingly dhagymy unug 

naafy e haang hathy athy diithy ingty athy 

wakaalithy siithy ogolaashy lyky qiimeyow 

unuga si ling sii walbarashythy gaarky e. Taas 

ya saas oo kaleed rung e hathy athy diithy 

walbarashythy gaarky e i adeegyo la 

hariirang ingty lysii unuga misy hathy unuga 

lyqiimey o waany koohthy go'aamiyeng 

ingty unuga ing qabny naafynimy. Hathy 

wakaalithy walbarashythy edbii korty unuga 

si lymid e sithy ye ing edbii fathy ardaythy 

kaleed o naafythy ing haayny haanas o 

unuga haang ing dhagymeng. 

iskoolky, wakaalithy walbarashythy waa ingty ye kyogaaysithy waany kysiithy Tilmaamgy Haquuqo 
Waalidiingty ee Walbarashythy Gaarky e. 

Hata hathy dabee'athy unuga ye sabyb ing haaty naafynimythy unuga, wakaalithy walbarashythy 
waliba unuga ku saary korty IAES ilaa 45 maamood o maalmo iskoolky e hathy unuga: 

• Usy hub lykooy'y 

• Si kas e ing haaysythy misy si shar'i dory e ing isti'imaaly daroogy, misy ing gathy misy inisky 
dey'y ingty usy gathythy misy gathy wal muqaadaraad e (tusaaly haang, wala nikootikisky e) 

• Usy dhaawa'a eed ing doryng ing jeeysithy qof kaleed 

Qothybkang ya ansah e hathy unuga usy suubii fi'ilkaas ingty usy hang jeethy iskoolky, misy usy 

kysuubii iskoolky dhatis, misy ingty lyky jery hool iskoolky lyky qobythy. 

Hathy dabee'athy unuga si toos e iniingku dhalyny naafynimythy, unuga waliba lyjeey'y kore IAES ilaa 

muthy lymid e muthythy usy kyjery fathy unug o naafy ing haayny o waany saas lyky edbiyow. 

Hathy dabee'athy unuga si toos e ungky dhalyty misy hariir ingly lahaayty naafynimythy unuga waany 
unuga usy kyhadguduby shar'iyaalky iskoolky, unuga waa ingty usy lyky nagy goobty walbarashythy 

usy lahaku saary, marky luku reeby hathy athy iyo wakaalithy walbarashythy isky ratang ingty lybedely 
goobtas yeedo waany taas qiib ku ety qorshygy wal-ku-qobydowky dabee'athy misy IEP. 

Si kasty haato, hathy wakaalithy walbarashythy aamingsingty ingty hooby unuga lyky sii haay'y goobty 

walbarashythy o usy hathy kyjery (sithy kyqoring IEP-gy unuga) ye ky dhalythy doongty dhaawa'a ha 

deery unuga misy dadky kaleed o roogang goobtas, wakaalithy walbarashythy waliba qorsheey'y korte 

kulung lungkuku hathylow arringtaas welwelky le. Hathy athy i wakaalithy walbarashythy isky raha 
waaytang bedelowky goobty walbarashythy, wakaalithy walbarashythy waliba odsythy korte 

dhugungsidowky arringtaas o lyboobsii — marky si kaleed ling sheegy, waliba odsythy korte 
dhugungsidowky arringty o lyboobsiyow si ling hely hal degdeg e (hannaagky lyboobsii ku fiiry bogy 

25). 

HATHY ATHY INGTY QANA'ASYNAAYNY BEDELOWKY GOOBTY 
WALBARASHYTHY MISY NATIIJYTHY DHUGUNGSIDOWKY DIB-ING-EEGOWKY 

GO'AAMINGTY KYLUG LAHAADOWKY NAAFYNIMITHY 
Waliba odsythy korte dhugungsidowky arringty ee lyboobiyow si athy ungky doothy go'aangky lyky 
bedelow goobty walbarashythy o unuga hathy dhykydow sabyb la hariirty edbiyow misy si athy ungku 
doothy natiijooyingky dib-ing-eegowky go'aamingty kylug lahaadowky naafynimythy (fiiry 

ma'aluumaadky hannaangky qiimeyowky o kyqoring bogy 25). Sarkaalky dhugungsidowky 
dhahdhahaadky e ya go'aamii doony ingty lyky jery dhugungsidowky hannaangky qiimeyowky ee 
lyboobsiyow hathy wakaalithy walbarashythy ye raty shuruudo marky ye bedelaasy goobty 
walbarashythy unuga misy hathy wakaalithy walbarashythy ye muujythy ingty dabee'athy unuga ye 

haayty to la hariirty misy ingly hariirny naafynimythy unuga. 

Sithy kor lyky sheegy, wakaalithy walbarashythy waliba odsythy korte dhugungsidowky hannaangky 

qiimeyowky o lyboobsiyow hathy wakaalithy walbarashythy ye aamingsingty ingty sii wedowky 
goobty walbarashythy unuga ye ing badangty ingty ku dhalyty dhaawa'a ha deerow unuga misy dadky 

kaleed (hannaagky lyboobsii ku fiiry bogy 25). 

Ingty Waalidiingty Owlaady o Naafythy e 

Jeeysidang Iskool Gaar Ling Leyi Yeedo 

Qarashkiny Biyaas Dowlydy 

Hannaangky Go'aamiyowky Magdhowky 
Hathy athy dooryty ingty athy unuga jeeysyty iskool gaar ling ley'y, wakaalithy walbarashythy qasab 

myky e ingty ye dhiibty qarashaadky walbarashythy misy walbarashythy gaarky e i adeegyo lyhariirang 
ee lyky biyow iskoolkaas gaarky ling ley'y, hadiiby wakaalithy walbarashythy ye unuga siithy 

walbarashy dadwiiny o bilaash e (FAPE) ingty unugy roogy goobty walbarashythy. Hathy athy 
aamingsingty ingty wakaalithy walbarashythy kyguuldareeysyty ingty unuga siithy FAPE, waliba fursyd 

ing haaysyty ingty athy gudbiithy abashythy hannaangky qiimeyowky markaas o lyqobydow 
dhugungsidow o waany sarkaalky dhugungsidowky dhahdhahaadky e ya ha saary doony go'aang 
kysaabsing ingty wakaalithy walbarashythy ye unuga siithy FAPE (ma'aluumaadky hannaagky 

qiimeyowky ku fiiry bogy 24). Hathy sarkaalky dhugungsidowky dhahdhahaadky e usy ogaathy ingty 
lyky jery hannaangky qiimeyowky ingty wakaalithy walbarashythy ye unuga ingsiiny FAPE, sarkaalky 

dhugungsidowky ye go'aang ku deery kory ingty athy hag ing lety ingty lahakiing nagy qarashaadky 
athy unugy kuku diiwaang giliithy iskool gaar ling ley'y. 

YERAAYOWKY MISY KU TANAAZULOWKY MAGDHOWKY 
Qarashaadky wakaalithy walbarashythy luku fadow ingty ye hakiing nagthy ya waliba luku yaabe ingty 

ly yeraay, misy waliba luku yaabe ingty athy ku tanaazuly magdhowky usy dhong, hathy to ku mid e 

walaagung dhiyang: 

• Kulungky IEP ee lyqobythy ku hor ingty athy unuga ungky saarny iskoolky, hathy athy iniing 
sheegny iskoolky ingty athy ing ogolaathy doongny goobty walabarashythy o koohthy IEP ha 

jeediyeng i hathy athy ing sheegty wala athy ku welwelsingty, i inty athy rajeeyahaayty ingty 
athy unuga ku diiwaang giliithy iskool gaar ling ley'y. 

• Hathy athy iniing sheegny iskoolky, qoraal haang, ingky yeraang 10 moolmood gudaasho o 
maalmo gana'asigy e ku hor ingty athy unuga ungku saarny wakaalithy walbarashythy ingty 

athy ing ogolaathy doongny IEP-gy o athy waany rajeeyahaayty ingty athy unuga ku diiwaang 

giliithy iskool gaar ling ley'y (ogaaw ingty 10-kung maalmood yo kyjerang maalmo fasahagy 
e o haky toosayang maalmo dhmaadky usbuu'igy) 

• Hathy, ku hor ingty unuga lungky saarny, wakaalithy walbarashythy kysiithy ogeysiis fayly o 
qoraal e, ogeysiiskas o lykiingky sheegy ingty wakaalithy qorsheeyahaayty ingty ye unuga 

kysuubithy qiimeyow, o waany adiiny unuga iniing diyaaryny qiimeyowky 

• Hathy mahkamyd ye go'aamythy ingty athy ing dhagyngty si o ing faylahaayny 

ILAALIYOWKY MAGDHOWKY 
Magdhowky (qarashaadky lahakiing nagow) mal yeraay'y kory, misy magdhowky mal kiing diithy kory, 

hathy dhiyang wal ku mid walaagung ha dareerang: 

• Hathy wakaalithy walbarashythy koo horsurungty ingty ye kysiithy ogeysiisky 

• Hathy wakaalithy walbarashythy ye kiingky sheegny ingty lukiingku baahanaay ingty athy 

dhiibty ogeysiis 

• Hathy dhiibowky ogeysiisky ku dhalythy lahaay ingty unuga ha deery dhaawa'a jirky e. 

Sidaas oo kaleed, hathy mahkamyd misy sarkaalky dhugungsidowky ogaadang ingty qarashaadky 
magdhowky ling yeraay'y korny misy ingty lykiingky diithy korny sabyb la hariirty ingty athy 

kyguuldareysyty ingty athy dhiibty ogeysiisky hathy: 

• Athy ing aqrii korny misy wal ingky qory korny luuqythy Ingiriisky, misy 

• Hathy dhiibowky ogeysiisky ye ku dhalythy fathy dhaawa'a dhinygy dareengky e ingty ha 

deery unuga. 

Ogeysiyowky Waalidky ee Barnaamijyithy 

Deeqthy Walbarashathy ee Lungky Talagaly 

Ardaythy Naafydy eh 

Marki Ogeysiyowky Lysuubii 
Mar kasty o wakaalithy walbarasythy dhamaayty qiimeyowky unug naafy e, misy ye bilaawty 
suubiyowky, dib ing eegowky, misy muraaja'awky IEP-gy unugy, wakaalithy walbarasythy waa ingty ye 

wal kiingku sheegty Barnaamijky Deeqthy Walbarashythy ee Ootisimky iyo Barnaamijky Deeqthy 

Walbarashythy ee Jon Peterson. 

BARNAAMIJKY DEEQTHY WALBARASHYTHY EE OOTISIMKY  
Si athy ing hely ma'aluumaad dheeraad e o kysaabsing Barnaamijky Deeqthy Walbarashythy ee 
Ootisimky, ku fiiry webseedky Waahthy Walbarashathy i Shaqaaligy e Ohio education.ohio.gov waany 

kyqor Autism Scholarship Program (Barnaamijky Deeqthy Walbarashythy ee Ootisimky) qiibty wal 
weydiyowky, iimayl ingdir autismscholarship@education.ohio.gov. 

BARNAAMIJKY DEEQTHY WALBARASHYTHY BAAHIYA GAARKY E O JON 

PETERSON. 
Hathy unuga helahaay adeegyo walbarashythy gaarky e, waliba luku yaabe ingty athy ing qalangty 
Barnaamijky Baahiya Gaarky e o Jon Peterson.  

Si athy ing hely ma'aluumaad dheeraad e o kysaabsing Jon Peterson Special Needs Scholarship 

Ma'aluumaad dheeraad e 

Ma'aluumaad dheeraad e o kysaabsing barnaamijyo deeqo walbarashythy waliba luku hely kore 

webseedky Waahthy Walbarashathy i Shaqaaligy Ohio o e education.ohio.gov. 

Si athy ing hely ma'aluumaad dheeraad e misy so'aalo kysaabsing barnaamijyo deeqo 

walbarashythy, The Office of Nonpublic Educational Options (Hafiisky Hulyshooyingky 

Walbarashythy Ing Haayny Haang Dadwiinagy) kuly hariir (614) 466-5743, misy wi'itaangky bilaashky 

e (877) 644-6338. 

https://education.ohio.gov/
mailto:autismscholarship@education.ohio.gov
https://education.ohio.gov/Topics/Other-Resources/Scholarships/Jon-Peterson-Special-Needs-Scholarship


 

44 | Tilmaamgy Haquuqo Waalidiingty ee Walbarashythy Gaarky e | 2025 

Program (Barnaamijky Baahiya Gaarky e o Jon Peterson), fiiri webseedky Waahthy Walbarashythy i 
Shaqaaligy Ohio o e education.ohio.gov waany kyqor Jon Peterson Scholarship qiibty wal 
weydiyowky, misy iimeel ingdir peterson.scholarship@education.ohio.gov. 

